
FSK-ja vazhdon 
të jetë institucioni
më i besueshëm
nga qytetarët
Forca e Sigurisë së Kosovës (FSK) edhe
këtë vit doli të jetë institucioni më i
besueshëm nga qytetarët me 81 për
qind. Kështu u bë me dije pas pub-
likimit të edicionit të nëntë të

Barometrit Kosovar të Sigurisë (BKS)
nga Qendra Kosovare për Studime të
Sigurisë (QKSS). Ndonëse me një rënie
të vogël prej dy përlindësh nga viti i
kaluar, 59 për qind e të anketuarve

kanë shprehur besimin e tyre ndaj
Policisë së Kosovës. Ndërkaq, Kuvendi
dhe Qeveria vazhdojnë të mbesin insti-
tucionet më pak të besueshme nga
qytetarët

LDK-ja NUK
HEQ DORË 

NGA POSTI I
PRESIDENTIT

Kryetari i Lidhjes
Demokratike të Kosovës
(LDK), Isa Mustafa, ka
deklaruar të hënën se nuk
kanë pozicione të ngrira
sa iu përket bisedimeve
për marrëveshjen e koali-
cionit qeverisës me
Lëvizjen Vetëvendosje.
Pas takimit me kryetarët e
degëve të LDK-së, të cilët
i ka njoftuar me ecurinë e
bisedimeve, Mustafa ka
theksuar se çështja e
presidentit është çështje

parimore e cila duhet të krijohet mes
dy partnerëve në mirëbesim. Por zyr-
tarë të Lëvizjes Vetëvendosje i kanë
bërë thirrje Mustafës që të heqë dorë
nga posti i presidentit. Një president 
konsensual, i cili nuk do të jetë nga

radhët e LV-së dhe të LDK-së, 
si zgjidhje për arritjen e një 
marrëveshjeje për krijimin e një
koalicioni qeverisës ndërmjet këtyre
dy partive, nuk përjashtohet nga
analistët politikë

PODGORICË, 116 DHJETOR -
Drejtoria e Policisë malaziase
bëri të ditur se tre shtetas të
Shqipërisë, janë përfshirë në
vrasjen e një oficeri të policisë
kufitare të Malit të Zi.
Policia tha se polici, Milutin
Lekoviq, vdiq nga plagët që
pësoi në qytetin bregdetar Igallo,
afër kufirit me Kroacinë.
Sipas policisë, oficeri u qëllua në
kokë nga një armë zjarri, e cila
dyshohet se është shkrepur nga
ulësja e pasme e makinës zyrtare

të policisë nga njëri prej tre per-
sonave, të cilët polici Lekoviq, i
kishte ndaluar për shkak të
mungesës së dokumenteve dhe
ishte drejtuar në stacionin
policor për identifikim e tyre.
Të dyshuarit kishin ikur me pas
në përpjekje për të kaluar kufirin
me Kroacinë, por pas një kohe të
shkurtër u arrestuan dhe iu
dorëzuan gjykatës përkatëse në
Podgoricë.
Policia malaziase, tha se të tre
shtetasit e Shqipërisë, nga

Malësia e Madhe, janë pjesëtarë
të një familjeje, dy vëllezër dhe
nëna e tyre.
Personi që pretendohet së qëlloi
policin, thuhet se është i kërkuar
edhe në Shqipëri që nga viti
2018 nën dyshimet për një
vrasje, një tentim vrasjeje dhe
për armëmbajtje pa leje.
Zyrtarët më të lartë të Malit të
Zi, presidenti Milo Gjukanoviq
dhe kryeministri Dushko
Markoviq, ngushëlluan famil-
jen e pjesëtarit të policisë.

Vritet polici në Mal të Zi, tre të arrestuar nga Shqipëria

TIRANË, 116 DHJETOR - Në kulmin e
debateve nga grupet e interesit në
Shqipëri, ku Komisioni parla-
mentar i ligjeve vetëm me dy vota
kundër, miratoi nen për nen
duke bërë disa ndryshime në
projektligjin që synon dhënien
fund të informalitetit te portalet.
Për këtë ka reaguar edhe kreu i
PD-së, Lulzim Basha: "Në vend
që sivjet të gëzonim 30-vjetorin e
rënies së murit të Berlinit dhe fil-
limit të revolucionit të kadifenjtë
që shembi komunizmin në
Evropën Lindore, ne po përballemi

me rikthimin e nenit 55 për
Agjitacion dhe Propagandë të
kohës së diktaturës. Dy 
projektligjet e propozuara mund
të konsiderohen vetëm paketë
"Anti-fjalës së lirë" sepse i akordojnë
AMA-s dhe AKEP-it kompetenca
gjyqësore, i shndërrojnë këto dy
institucione në censorë me forcë
kërcënuese e sanksionuese
kundër mediave të lira". Tha
Basha.
"I bëj thirrje përfaqësuesve të
Shteteve të Bashkuara të
Amerikës dhe të gjitha shteteve të

tjera mike demokratike, që të
bëjnë presion ndaj qeverisë së
Edi Ramës për të mos ndërmarrë
këtë veprim të rëndë kundër lirisë
së shprehjes. Po ashtu kërkoj
ndihmën e Bashkimit Evropian,
Këshillit të Evropës dhe të gjitha
organizatave ndërkombëtare që
të kërkojnë prej Qeverisë
shqiptare t'ju përmbahet
angazhimeve të ndërmarra për
lirinë e shprehjes në kuadër të
konventave dhe organizatave të
ndryshme ndërkombëtare ku
Shqipëria bën pjesë", tha Basha.

Basha i kërkon ndihmë BE-së dhe SHBA-së për "paketën anti-shpifje"

TIRANË, 116 DHJETOR - Në takimin e
zhvilluar në Ohër, që ishte i dyti
pas atij në Novi Sad të Serbisë, u
la që takimi i radhës të mbahej
në Durrës në datat 20 dhe 21
dhjetor. Duket se as tërmeti që
preku pikërisht Durrësin, nuk e
ka "detyruar" Ramën të heqë
dorë nga ky takim.
Madje, të hënën pasdite është
përcjellë nga zyra e shtypit e
kryeministrit edhe njoftimi për
këtë takim që zhvillohet në
kushte krejt të ndryshme, sepse
Shqipëria jo vetëm deri në datën
27 dhjetor ligjërisht është në
gjendje të jashtëzakonshme, por
edhe më shumë se kaq, sepse
është kërkuar nga Qeveria të
zgjatet deri në mars dhe pritet që
Kuvendi ta votojë një kërkesë të

tillë.
Konfirmimi i këtij takimi vjen një
ditë pasi katër partitë kryesore
në Kosovë i kërkuan kryemi-
nistrit shqiptar Edi Rama ta anu-
lojë samitin e radhës të
parashikuar për të shtunën në
Durrës.
Ndryshe nga sa u la në agjendën
e Ohrit, ky takim këtë herë do të
zhvillohet në Tiranë dhe i është
kushtuar vëmendje edhe një
ceremonie për tërmetin me tit-
ullin "ti nuk do jesh kurrë
vetëm".
Për dy ditë përgjatë këtij
aktiviteti, do të ketë funksionarë
të lartë të Serbisë, Maqedonisë,
ndërsa është konfirmuar
prezenca e presidentit serb, që
viziton për herë të dytë

Shqipërinë në harkun kohor të
një viti.
Të pranishëm do të jenë për-
faqësues të lartë të vendeve të
Ballkanit Perëndimor, që do të
jenë pjesë e sesionit të liderëve
në Tiranë, në diskutimet e rad-
hës për mini-shengenin ballka-
nik.
Muajin e kaluar liderët e
Ballkanit Perëndimor, kryemi-
nistri i Maqedonisë së Veriut,
Zoran Zaev, presidenti serb,
Aleksandar Vuçiq dhe kryemi-
nistri i Shqipërisë Edi Rama, pa

pjesëmarrjen e Kosovës miratu-
an në Ohër një deklaratë me një
listë të përparësive dhe masave,
me të cilat synojnë të përmirëso-
jnë bashkëpunimin rajonal duke
përfshirë lëvizjen e lire të
njerëzve dhe mallrave.
Pjesëmarrja apo bojkotimi i nis-
mave rajonale, siç është rasti me
"Mini-shengenin" ballkanik,
ishte çështje që i ndau në dy anë,
pro dhe kundër, Prishtinën dhe
Tiranën.
Kryeministri i Shqipërisë Edi
Rama si një nga iniciuesit e

takimeve në Novi Sad dhe Ohër,
e ka quajtur Kosovën "vetëpër-
jashtuese" nga kjo nismë
rajonale, e cila sipas Ramës, ka
rëndësi të madhe për shkak të
lehtësirave të shumta që ofron.
Kurse, në Prishtinë, kandidati
kryesor për mandatin e
ardhshëm të Qeverisë së
Kosovës, Albin Kurti, kryetar i
Lëvizjes "Vetëvendosje" tha se
takimi në Ohër nuk është dashur
të mbahet dhe se është dashur të
pritet konstituimi i institucion-
eve të reja të Kosovës. (gsh). 

Tërmeti ndryshon agjendën, mini-shengeni
ballkanik mbahet në Tiranë 

Gjatë dy ditëve në takimin e radhës për 
mini-shengenin ballkanik do të marrin pjesë
funksionarë të lartë të Serbisë dhe
Maqedonisë Veriore, teksa është konfirmuar
prezenca e presidentit serb, që viziton për
herë të dytë Shqipërinë brenda këtij viti.
Katër partitë kryesore në Kosovë i kërkuan
kryeministrit shqiptar Edi Rama ta anulojë
këtë samit 

PRISHTINË, 116 DHJETOR - Qendra
Kosovare për Studime të
Sigurisë (QKSS) ka publikuar
edicionin e nëntë të Barometrit
Kosovar të Sigurisë (BKS). BKS-
ja është një mjet i veçantë,
përmes të cilit QKSS-ja mat
perceptimet publike në Kosovë. 
Edicioni i nëntë i Barometrit
Kosovar të Sigurisë përbëhet
nga dy kapituj. Derisa kapitulli i
parë mat perceptimet e qyte-
tarëve lidhur me besuesh-
mërinë në institucionet e sig-
urisë, drejtësisë, si dhe në insti-
tucione të nivelit qendror dhe
lokal, kapitulli i dytë interpre-
ton perceptimet e qytetarëve
lidhur me korrupsionin në këto
institucione. 
Perceptimet mbi besuesh-
mërisë në institucionet e shtetit
dhe korrupsionin mund të dal-
lojnë varësisht nga etnia, gjinia,
zona dhe rajoni i banimit.
Krahas kësaj, raporti përmban
edhe analizë të kombinuar të të
dhënave përtej interpretimit të
përgjithshëm, gjë që i mundë-
son publikut të ketë një pamje

të qartë dhe më kuptimplotë
rreth besueshmërisë së qyte-
tarëve në institucione. 
Lidhur me këtë, analizimi i
rezultateve të besueshmërisë
sipas zonave rurale/urbane,
rajoneve gjeografike, përkatë-
sisë etnike dhe gjinore, si dhe të
dhënat e tjera plotësuese lidhur
me të anketuarit, do t'i mundë-
sojë audiencës që të vlerësojë
dhe analizojë mendimet e qyte-
tarëve të Kosovës lidhur me
çështjet që kanë të bëjnë me
sigurinë dhe drejtësinë në
Kosovë përgjatë vitit 2019. 
Krahas rezultateve të
Barometrit Kosovar të Sigurisë
2019 dolën gjetjet kyçe (sek-
torale): Institucionet e sigurisë
vazhdojnë të jenë më të
besueshme se ato të drejtësisë
dhe qendrore edhe në këtë edi-
cion të Barometrit Kosovar të
Sigurisë, kurse institucionet e
drejtësisë (gjykatat dhe
prokuroria) vazhdojnë të kenë
besim më të ulët se ato të sig-
urisë.  Për më tepër, rezultatet e
vitit 2019 tregojnë se ka rënie të
besueshmërisë së publikut në
institucionet e sundimit të ligjit
në krahasim me vitin e kaluar.  

Kuvendi dhe Qeveria vazhdo-
jnë të mbesin institucionet më
pak të besueshme nga qyte-
tarët. Qeveria e Kosovës ka më
së paku besim të qytetarëve
nga të gjitha institucionet e
matura në këtë edicion të
barometrit. Krahas kësaj,
barometri ka regjistruar se të
anketuarit me të ardhura
mujore më të ulëta i besojnë
më shumë qeverisë sesa ata me
të ardhura më të larta.
Institucionet komunale vazh-
dojnë të gëzojnë besueshmëri
më të lartë se ato qendrore.
Krahas gjetjeve të përgjithshme
në lidhje me besueshmërisë
ndaj sektorëve, rezultatet japin
një pasqyrë interesante edhe sa
iu përket institucioneve 
specifike, ku Forca e Sigurisë së
Kosovës (FSK) vazhdon të jetë
institucioni më i besuar nga të
gjitha institucionet që
barometri ka matur në këtë
edicion. 

Edhe këtë vit të anketuarit
burra i besojnë Forcës së
Sigurisë së Kosovës më shumë
se gratë.
Ndonëse me një rënie të vogël
prej dy për qind nga viti i kalu-
ar, 59 për qind e të anketuarve
kanë shprehur besimin e tyre
ndaj Policisë së Kosovës. "Të
anketuarat gra i besojnë më
shumë Policisë së Kosovës dhe
institucioneve të drejtësisë,
duke reflektuar kështu poten-
cialisht një ndjenjë të pasig-
urisë së grave në shoqëri",
është thënë në këtë raport.
Risi e këtij edicioni të BKS-së
është matja e besimit të qyte-
tarëve edhe ndaj Shërbimit
Korrektues të Kosovës dhe
Doganave. 
Rezultatet dëshmojnë besuesh-
mëri të ulet ndaj Shërbimit
Korrektues (me 30 për qind)
dhe ndaj Doganave besuesh-
mëria nuk ishte aq e
kënaqshme (me vetëm 35 për

qind).
Ky raport është publikuar në
kuadër të programit Barometri
Kosovar i Sigurisë. Perceptimet
e paraqitura në këtë raport janë
përmbledhje e përgjigjeve të
marra nga të anketuarit dhe
tregojnë mënyrën si i percepto-
jnë ata institucionet. Ky nuk
është vlerësim përfundimtar i
punës së institucioneve që janë
temë e këtij studimi. Raporti do
t'u shërbejë atyre si instrument
për t'i adresuar mangësitë e
mundshme, por edhe si tregues
i efektivitetit të komunikimit të
tyre me qytetarët. 
Pikëpamjet e paraqitura në
këtë raport janë perceptimet 
e të anketuarve dhe nuk 
përfaqësojnë domosdoshmërisht 
pikëpamjet e Qendrës Kosovare
për Studime të Sigurisë.
Opinionet e shprehura në këtë
raport nuk përfaqësojnë pikë-
pamjet e National Endoëment
for Democracy (NED).

FSK-ja vazhdon të jetë institucioni
më i besueshëm nga qytetarët

Lansohet Barometri Kosovar i Sigurisë (BKS), edicioni i nëntë

Forca e Sigurisë së Kosovës (FSK) edhe këtë
vit doli të jetë institucioni më i besueshëm
nga qytetarët me 81 për qind. Kështu u bë
me dije pas publikimit të edicionit të nëntë
të Barometrit Kosovar të Sigurisë (BKS) nga
Qendra Kosovare për Studime të Sigurisë
(QKSS). Ndonëse me një rënie të vogël prej
dy përlindësh nga viti i kaluar, 59 për qind e
të anketuarve kanë shprehur besimin e tyre
ndaj Policisë së Kosovës. Ndërkaq, Kuvendi
dhe Qeveria vazhdojnë të mbesin institu-
cionet më pak të besueshme nga qytetarët

Gjetjet 
kryesore 

lidhur me 
korrupsionin

Më shumë se gjysma e të anketuarve kanë thënë se i shohin
gjykatat dhe prokurorinë si të korruptuara. Për të anketuarit,
gjykatat kanë rezultuar të jenë institucionet më të korrup-
tuara në Kosovë. Sa i përket perceptimit të publikut lidhur me
korrupsionin në komunat e Kosovës, vërehet një rritje këtë vit
në raport me vitin e kaluar. Ndërkaq, Forca e Sigurisë së
Kosovës shihet si institucioni më së paku i korruptuar.
Rezultatet e vitit 2019 dëshmojnë se niveli i korrupsionit në
polici ka shënuar rënie prej katër përqindësh në krahasim me
vitin 2018.



04 E MARTË, 17 DHJETOR 2019 AKTUALE

Mal QQORRAJ

PRISHTINA, 116 DHJETOR -
Bisedimet ndërmjet Lëvizjes
Vetëvendosje (LV) dhe Lidhjes
Demokratike të Kosovës (LDK)
për arritjen e një marrëveshjeje
për një koalicion qeverisës
ende nuk janë përmbyllur.

Pavarësisht prej zyrtarëve të
këtyre dy partive, se do t'i vazh-
dojnë takimet mes dy liderëve,
Kurtit dhe Mustafës, as të
hënën një takim i tillë nuk
ndodhi. 
Kryetari i Lidhjes Demokratike
të Kosovës (LDK), Isa Mustafa,
të hënën ka thirrur në takim
kryetarët e degëve të kësaj 

partie, me të cilët ka diskutuar
për arritjen e një marrëveshje
me Lëvizjen Vetëvendosje për
krijimin e institucioneve të reja,
të dala nga zgjedhjet e 6 tetorit.
Pas këtij takimi, lideri i LDK-së
ka folur për media, duke thek-
suar se çështja e presidentit
është çështje parimore e cila
duhet të krijohet mes dy part-

nerëve. "Nuk kemi ngrirje të
qëndrimeve sa iu përket 
pozitave të caktuara. Çështja e
presidentit është çështje parimore,
çështje e një ekuivalence e cila
duhet të krijohet mes dy 
partnerëve dhe, po ashtu, është
çështje e mirëbesimit mes
nesh, që edhe ndarja e pozitave
të bëhet e tillë, që asnjëra palë
të mos del super e fuqishme
nga ky koalicion. Pra, ta kemi
pjesëmarrjen tonë për ndarjen
e përgjegjësive karshi votës që e
kemi marrë nga qytetarët", ka
thënë Mustafa. 
I pyetur nga gazetarët se kur do
të ketë një takim të radhës mes
tij dhe Kurtit, ai nuk specifikoi
se kur mund të ndodhë një
takim i radhës. "Nëse ne si LDK
kemi besim që ta votojmë z.
Kurti për kryeministër në një
përgjegjësi kaq të madhe
atëherë presim që një besim të
tillë duhet ta ketë edhe partneri
ynë ndaj LDK-së. Sot nuk kemi
caktuar takim. Për takime 

merremi vesh drejtpërdrejt. Kur
ta koordinojmë agjendën do të
ulemi dhe do të vazhdojmë të
bisedojmë për ta gjetur zgjid-
hjen", është shprehur Mustafa.
Lideri i LDK-së ka treguar se në
takimet me Kurtin nuk ka asnjë
kërkesë personale, qoftë edhe
atë për postin e presidentit.
"Asnjë kërkesë personale nuk
ka në këto biseda që janë 
zhvilluar deri më tani, por janë
çështje që ne dëshirojmë që në
interesin e subjekteve tona
edhe atë të qytetarëve ta barazojmë
dhe të kemi përgjegjësi të
barabartë politike edhe para
qytetarëve. Ne zgjedhje për
president nuk kemi tani, por në
fillim të vitit 2021. Organet e
LDK-së do ta bëjnë publik edhe
propozimin e tyre për emrin.
Nuk është problem këtu emri,
por kërkohet të kemi vetëm
vullnet dhe besim", ka thënë ai. 
Mustafa ka thënë se procesi i
bisedimeve me LV-në po 
vazhdon. "Meqenëse ky proces

As të hënën nuk është zhvilluar asnjë takim në mes të përfaqësuesve të Lëvizjes Vetëvendosje  (LV) dhe Lidhjes Demokra

LDK-ja nuk heq dorë nga pos

Kryetari i Lidhjes Demokratike të Kosovës (LDK), Isa Mustafa, ka
deklaruar të hënën se nuk kanë pozicione të ngrira sa iu përket
bisedimeve për marrëveshjen e koalicionit qeverisës me Lëvizjen
Vetëvendosje. Pas takimit me kryetarët e degëve të LDK-së, të
cilët i ka njoftuar me ecurinë e bisedimeve, Mustafa ka theksuar
se çështja e presidentit është çështje parimore e cila duhet të kri-
johet mes dy partnerëve në mirëbesim. Por zyrtarë të Lëvizjes
Vetëvendosje i kanë bërë thirrje Mustafës që të heqë dorë nga
posti i presidentit. Një president konsensual, i cili nuk do të jetë
nga radhët e LV-së dhe të LDK-së, si zgjidhje për arritjen e një
marrëveshjeje për krijimin e një koalicioni qeverisës ndërmjet
këtyre dy partive, nuk përjashtohet nga analistët politikë

nuk është i ngurtë, sepse çdo
ulje në tavolinë nënkupton
mundësinë që të gjejmë 
zgjidhje të përbashkëta dhe ato
zgjidhje është vështirë të 
gjenden nëse ato i ngurtësojmë
para opinionit. Kjo ka qenë
edhe arsyeja themelore që ne
mos të dalim të japim deklarata
që mos ta shpërfaqim një 

situatë. Bisedimet kanë gjithmonë
pajtime e mospajtime. Ne deri
më tani jemi pajtuar në shumë
gjëra, si për programin 
qeverisës, po ashtu deri-diku
edhe për ndarjen e përgjegjësive.
Na kanë mbetur edhe disa
çështje", është shprehur Mustafa.
Kryetari i Lëvizjes Vetëvendosje,
Albin Kurti, njëherësh kandidat
për kryeministër të ardhshëm
të Kosovës, derisa ka folur për
pajtimin që kanë arritur me
LDK-në për ndarjen e hises në
qeveri, kishte thënë për "DW"
se më mirë është që njëherë të
mbyllet çështja e qeverisë para
se të hapet çështja e presidentit.
"Është e vërtetë që kemi
diskutuar për ministrat, jemi
pajtuar që t'i kemi dy
z ë v e n d ë s k r y e m i n i s t r a ,
zëvendëskryeministri i parë nga
LDK-ja, zëvendëskryeministri i
dytë nga Vetëvendosja. Jemi
pajtuar që t'i kemi nga pesë
ministri, ku dy ministri shtesë u
vijnë pakicave. Kësisoj kemi
gjithsej dymbëdhjetë ministra.
Në bazë të Gjykatës
Kushtetuese dhe Kushtetutës
neve na takon automatikisht
kreu i Kuvendit, por kemi
treguar gatishmëri për të biseduar
edhe për këtë post. Por,
ndonëse e dimë që çështja e
presidentit do të bjerë nën
mandatin tonë dhe ne si 
subjekte politike do të duhet të
jemi të angazhuar, kemi 
shprehur besimin që është më
mirë të mbyllet çështja e qeverisë
para se të hapet ndonjë çështje
për presidentin. Ju e dini që në
Kushtetutën tonë thuhet që
'presidenti përfaqëson unitetin
e popullit', pra nuk është një
çështje e thjeshtë. Është e
vërtetë që ka vështirësi, por
besoj se me mirëbesim të
ndërsjellë, sidomos me
dëshirën e madhe për
ndryshime në Kosovë, do ta
tejkalojmë edhe këtë në ditët
në vijim", ka deklaruar Kurti. 
Hajrulla Çeku, deputet nga 
radhët e Lëvizjes Vetëvendosje,
ka bërë me dije të hënën se
Mustafa duhet të heqë dorë nga
posti i presidentit. Ai ka thënë
se presidenti i Republikës nuk

është menduar si pazar politik.
"Nuk kemi nevojë edhe për një
president tjetër partiak sikurse
është Hashim Thaçi. Isa
Mustafa bën mirë të tërhiqet
qysh sot nga kjo ambicie 
personale dhe të mos fshihet
prapa LDK-së të cilën e shpëtoi
Vjosa Osmani nga rënia në
vendin e tretë. Populli vendosi
për ndryshim të madh më 6
tetor 2019, jo që Thaçi t'ia japë
stafetën Mustafës në vitin 2021,
kurse Kurti e Osmani të 
bllokohen ende pa filluar.
Mustafa duhet të heqë dorë, mbi
të gjitha, për hir të programit
zhvillimor 30 faqesh tashmë të
pajtuar midis LV-së dhe LDK-së",
ka shkruar Çeku në llogarinë e
vet në "Facebook".
Një president konsensual, i cili
nuk do të jetë nga radhët e
Lëvizjes Vetëvendosje dhe as të
Lidhjes Demokratike të
Kosovës, si zgjidhje për arritjen
e një marrëveshjeje për 
krijimin e një koalicioni 
qeverisës ndërmjet këtyre dy
partive, nuk përjashtohet nga
analistët politikë.
Analisti politik Mazllum
Baraliu ka vlerësuar se këto dy
parti mund të vendosin një
standard të ri, duke zgjedhur
një kandidat konsensual për
president. "Mendoj se do të
duhej që me korrektësi LDK-ja
të heqë dorë nga presidenti,
apo të vijë në shprehje varianti
i dytë që, për mendimin tim, ka
të bëjë me një solucion që
parimisht të hyjë në pako edhe
marrëveshja për presidentin,
por që presidenti të mos jetë i
LDK-së dhe as i LV-së. Pra, të
jetë kandidat konsensual,
jashtë politikës. Ky do të ishte
edhe një standard i ri i vendosur
nga këto dy subjekte politike
për të dalluar nga praktika e
deritashme ku zgjedhja e 
presidentit ka qenë e vështirë",
ka thënë Baraliu.
Presidenti Hashim Thaçi ka
vendosur që mbledhjen e parë
të legjislaturës së shtatë të
Kuvendit të Republikës së
Kosovës ta thërrasë më 26 
dhjetor në orën 15:00.

PRISHTINË, 116 DHJETOR -
Prokurorët gjermanë thanë se
kanë akuzuar një burrë nga
Kosova për mbështetje të
grupit militant Shteti Islamik
(IS) në Siri. I dyshuari, i identi-
fikuar vetëm si Hasan B., u
akuza në Hamburg më 4 dhje-
tor, thanë të hënën prokurorët
federalë. Sipas deklaratës së
tyre, ai është në paraburgim
prejse është arrestuar në mua-
jin qershor. 

Prokurorët thanë se Hasan B.
akuzohet për mbështetje të
organizatës së huaj terroriste
Shteti Islamik, duke lehtësuar
transferimin e fondeve te një
luftëtar i saj në Siri, për njëm-
bëdhjetë herë në vitin 2016 dhe
2017. Ai, po ashtu, akuzohet
për transferim të parave te një
shtetas maqedonas më 2015,
për ta ndihmuar atë që të
udhëtonte drejt Sirisë për të
luftuar përkrah Shtetit Islamik.

Po në vitin 2015 i akuzuari
thuhet se ka hapur një llogari
për një anëtar të Shtetit Islamik
në rrjetin social "Facebook",
duke e ndihmuar atë për
shpërndarje të propagandës së
grupit ekstremist. Deklarata
nuk jep hollësi të tjera.
Që nga viti 2012 rreth 400 shte-
tas të Kosovës kanë shkuar në
Siri dhe Irak për të luftuar në
anën e Shtetit Islamik. Dhjetëra
prej tyre janë vrarë.

Një kkosovar aakuzohet nnë GGjermani ppër mmbështetje ttë IIS-iit

VATIKAN, 116 DHJETOR (ER) - Ati i
Shenjtë Papa Françesku ka
pritur të hënën
zëvendëskryeministrin dhe
ministrin e Jashtëm të Kosovës,
Behgjet Pacollin, me
bashkëshorten e tij Mashen, në
një audiencë në Vatikan.
Pacolli përmes një shkrimi në
llogarinë e vet në "Facebook"
ka shkruar se ishte nder dhe
privilegj ta përfaqësojë shtetin
e Kosovës në takim me Papa
Françeskun. "Gjatë diskutimeve
të përzemërta ne evokuam
marrëdhëniet e mira tradicionale
dhe kontributin e Selisë së
Shenjtë në Kosovë gjatë 
historisë sonë të trazuar dhe
përballë sfidave të tanishme

socio-ekonomike. Unë shpreha
në emër të popullit të Kosovës
vlerësimin për mbështetjen e
Papa Françeskut ndaj Kosovës.
Ne diskutuam për rëndësinë e
vazhdimit të angazhimit 
tradicional midis Kosovës dhe
Selisë së Shenjtë. Papa
Françesku shprehu afërsinë e
tij me tërë popullatën e
Kosovës dhe lutjet e tij për
paqe, tolerancë dhe harmoni
shumetnike dhe fetare 
ndërmjet popujve. Ne jemi të
bekuar me miqtë tanë dhe
jemi shumë të nderuar për
vëmendjen që Papa
Françesku i jep Kosovës dhe
qytetarëve tanë", ka shkruar
Pacolli.

Pacolli pritet
në Vatikan nga
Papa Françesku

Ne diskutuam për rëndësinë e vazhdimit të
angazhimit tradicional midis Kosovës dhe Selisë
së Shenjtë. Papa Françesku shprehu afërsinë e
tij me tërë popullatën e Kosovës dhe lutjet e tij
për paqe, tolerancë dhe harmoni shumetnike
dhe fetare ndërmjet popujve. Ne jemi të bekuar
me miqtë tanë dhe jemi shumë të nderuar për
vëmendjen që Papa Françesku i jep Kosovës
dhe qytetarëve tanë", ka shkruar Pacolli.

atike të Kosovës (LDK)

sti i presidentit

PRISHTINË, 116 DHJETOR (ER) -
Anëtarët e Këshillit Drejtues të
Federatës së Sindikatave të
Shëndetësisë së Kosovës
(FSSHK) njëzëri kanë vendosur
ta pezullojnë grevën deri në mar-
rjen e vendimit përfundimtar
nga ana e Gjykatës Kushtetuese
në lidhje me Ligjin e pagave.
"Gjithashtu, anëtarët e Këshillit
Drejtues morën vendim që t'i
ndërmarrin të gjitha hapat
ligjorë në pajtim me legjisla-

cionin pozitiv të vendit si dhe
duke i konsultuar edhe instancat
vendore dhe ndërkombëtare me
qëllim të përshpejtimit të
vendimit brenda afatit ligjor
kushtetues të Gjykatës
Kushtetuese në lidhje me Ligjin e
pagave", është bërë me dije në
njoftimin e Këshillit Drejtues të
FSShK-së.
Këshilli Drejtues i FSShK-së ka
kërkuar mirëkuptimin e të gjithë
punëtorëve shëndetësorë pa dal-

lim, që të kenë unitet të plotë (t'u
shmangen manipulimeve 
politike) gjatë këtij procesi. "Ne
mbrojmë parimin institucional
të vendimeve dhe se FSShK-ja në
asnjë rrethanë nuk interferon në
Gjykatën Kushtetuese të vendit
apo të vendimeve të saj, por
fuqishëm besojmë se duke i parë
rrethanat e krijuara do të marrë
vendim në favor të të punësuarve
të pakënaqur, respektivisht
punëtorëve shëndetësorë.

Punëtorët shëndetësorë pezullojnë grevën

PRISHTINË, 116 DHJETOR (ER) -
Ministrja e Administrimit të
Pushtetit Lokal, Adrijana
Hoxhiq, ka marrë pjesë në
mbledhjen e 19 të Bordit
Ekzekutiv të Komiteteve
Lokale të Sigurisë Publike. Në
prezantimin e saj, ministrja
Hoxhiq ka thënë se duke
marrë parasysh përvojën e saj
disavjeçare në qeverisjen
lokale dhe tani si ministre e
Administrimit të Pushtetit
Lokal, ka vlerësuar se funk-
sionimi i mekanizmave të sig-
urisë, përfshirë Këshillin

Komunal të Sigurisë në
Komunitet dhe Komitetet
Lokale të Sigurisë Publike,
janë mekanizma gjithëpërf-
shirës që udhëheqësve lokalë,
strukturave të sigurisë dhe
përfaqësuesve të tjerë të
rëndësishëm u mundësojnë
për ta shkëmbyer informacionin
e nevojshëm për të parandalu-
ar çfarëdo rreziku dhe për të
kontribuuar në ruajtjen e
paqes dhe sigurisë në 
komuna. "Ndërtimi i urave të
besimit ndërmjet policisë dhe
vetë qytetarëve është,

gjithashtu, e nevojshme,
përmes ndërtimit të partner-
iteteve dhe nismave të 
përbashkëta për t'i adresuar
sfidat e sigurisë në secilin
komunitet. Kur ekziston një
angazhim i plotë dhe përkushtim
i qartë për të koordinuar në
mënyrë adekuate aktivitetet e
përbashkëta të të gjithë
mekanizmave institucionalë,
veçanërisht kur ato aktivitete
përfshijnë qytetarët në 
proceset e vendimmarrjes,
rezultatet janë të dukshme!",
ka thënë ministrja Hoxhiq.

Hoxhiq: Ndërtimi i urave të besimit
mes policisë dhe qytetarëve jep rezultat 

për siguri për secilin komunitet

Faton DDËRMAKU

PRISHTINË, 116 DHJETOR - Në kuadër
të programit të trajnimit për VATS,
në Klinikën e Kirurgjisë Torakale
janë realizuar tri operacione të 
asistuara me ekspertët nga
Turqia. Me aparaturën e VATS
ndërhyrja është më cilësore dhe
më e sigurt, si dhe zvogëlohet
mundësia për infeksione, kurse
përshpejtohet koha e rehabilitim-
it të pacientit. Vlen të theksohet se

me këto operime të fundit 
buxhetit të Kosovës i janë kursyer
rreth 100 mijë euro. 
Drejtori i Kirurgjisë Torakale,
Saudin Maliqi, ka bërë me dije se
janë në fazën intensive të 
trajnimeve për VATS. Sipas tij, e
veçanta e kësaj pune është se në
Kirurgjinë Torakale të Qendrës
Klinike Universitare të Kosovës po
kryhen operime, me asistim dhe
përkrahje të ekspertëve
ndërkombëtarë. 
Një ekip i kirurgëve torakalë ka

qëndruar në Budapest të
Hungarisë, për të asistuar mjekët
atje për ndërhyrjet kirurgjikale
me pajisjen e VATS.
Klinika e Kirurgjisë Torakale po
synon ta performojë kirurgjinë
mini-invazive, duke u ofruar
pacientëve standard më të lartë të
trajtimit kirurgjik.
QKUK-ja ka marrëveshje me
Budapestin, Lubjanën, Sofjen dhe
Stambollin për trajnim dhe
bashkëpunim të ndërsjellë në
fushën e kirurgjisë torakale.

Në Kirurgjinë Torakale kryhen tri operacione 
me VATS, asistojnë ekspertë nga Turqia

PRISHTINË, 116 DHJETOR (ER) - Kryetari
i Bashkësisë Islame të Kosovës
(BIK), myftiu Naim Tërnava, ka
pritur të hënën në takim koman-
dantin e ri të KFOR-it në Kosovë,
gjeneralmajor Michele Risi. Pasi i
ka dëshiruar mirëseardhje
komandantit të KFOR-it, Tërnava i
ka uruar atij sukses në detyrën dhe
përgjegjësinë që ka marrë. 
Më tutje, Tërnava e ka njoftuar
gjeneralmajor Risin me zhvillimin
e jetës fetare në Kosovë dhe me
institucionet e BIK-ut, duke
potencuar se organet e kësaj

bashkësie vazhdimisht janë të
përkushtuar për një Kosovë, qyte-
tarët e së cilës të bashkëjetojnë në
dashuri e harmoni ndërfetare e
tolerancë, të cilën tashmë e kanë
kultivuar prej shekujsh. Po ashtu,
myftiu Tërnava ka theksuar
respektin dhe mirënjohjen që
gëzojnë forcat e KFOR-it të të
gjithë qytetarët e Kosovës. Në këtë
kontekst, myftiu Tërnava ka thënë
se kanë ndërtuar traditë të mar-
rëdhënieve të mira dhe të
bashkëpunimit me KFOR-in.
Ndërsa komandant i ri i KFOR-it

në Kosovë, gjeneralmajor Michele
Risi, ka falënderuar myftiun
Tërnava për pritjen e ngrohtë dhe
për angazhimin e tij personal dhe
të Bashkësisë Islame që udhëheq
për mbajtjen dhe kultivimin e
vetëdijes për paqen, për harmon-
inë ndërfetare, tolerancën dhe për
bashkëjetesën qytetare. Ai ka
thënë se NATO në Kosovë është e
përkushtuar për të krijuar siguri
për të gjithë qytetarët dhe se
misioni i saj si një forcë e
besueshme është për ruajtjen e
sigurisë në Kosovë.

Myftiu Tërnava takohet me komandantin e KFOR-it,
flasin për sigurinë dhe tolerancën fetare

PRISHTINË, 116 DHJETOR - Si udhëhe-
qëse e radhës e Procesit të
Bashkëpunimit të Evropës
Juglindore (SEECP), Ministria e
Punëve të Jashtme e Republikës së
Kosovës, përkatësisht
Departamenti për Bashkëpunim
Rajonal, ka organizuar të hënën në
Prishtinë konferencën e radhës me
temë "Si të forcohet tregu dhe
investimet në Evropën
Juglindore". 
Në këtë konferencë, e cila u 
organizua në bashkëpunim edhe

me Odën Ekonomike të Kosovës,
morën pjesë përfaqësues të odave
ekonomike të vendeve të rajonit:
Mali i Zi, Kroacia, Shqipëria,
Maqedonia e Veriut, Serbia,
Bullgaria dhe Turqia. 
Zëvendësministrja e Punëve të
Jashtme, Rejhan Vuniqi, në hapjen
e kësaj konference ka potencuar
rëndësinë e bashkëpunimit 
rajonal si paraprirës në proceset
integruese në Bashkimin Evropian.
"Përmirësimi i ambientit investues,
ndarja e praktikave midis vendeve
tona, përmirësimi i infrastrukturës,
integriteti digjital, por edhe zbati-
mi i reformave të kërkuara nga

Bashkimi Evropian, janë disa prej
temave të cilat do të ndikonin
drejtpërsëdrejti në përmirësimin e
jetës së qytetarëve tanë", ka thënë
zëvendësministrja Vuniqi.
Edhe kryetari i Odës Ekonomike të
Kosovës, Berat Rukiqi, ka theksuar
rëndësinë e bashkëpunimit
ekonomik rajonal, por edhe
bashkëpunimin ndërmjet odave
ekonomike të vendeve të rajonit si
dhe tërheqjen e investimeve të
huaja direkte.
Në këtë konferencë panelistët në
diskutimet e tyre shkëmbyen 
përvojat e tyre duke treguar edhe
të dhëna lidhur me eksportet dhe

investimet e huaja direkte në
vendet që përfaqësojnë si dhe 
renditën disa nga sfidat dhe barrierat
me të cilat ballafaqohet rajoni
ynë. 
Domosdoshmëria e debateve
publiko-private për rritje të inves-
timeve të huaja direkte, lëvizja e
lirë, stabiliteti politik, lufta kundër
korrupsionit janë disa nga sfidat
me të cilat duhet të përballet
rajoni në mënyrë që të krijojë një
ambient më të sigurt ekonomik. 
Në anën tjetër pozita e favorshme
gjeografike, korniza e mirë ligjore,
popullsia e re në moshë, krijimi i
parqeve të biznesit të cilët ofrojnë

kushte të mira për investitorët në
aspektin e infrastrukturës, por
edhe energjisë, shihen si avantazhe
për t'i rritur investimet e huaja
direkte në rajon, në veçanti në
Kosovë.
Në këtë kontekst disa nga çështjet
të cilat duhet të shikohen me 
prioritet janë fuqizimi i kompanive
vendore, duke nxitur bashkë-
punimin e tyre me kompanitë e
mëdha ndërkombëtare, por edhe
fokusimi në edukimin dhe 
kualifikimin e popullatës në
aftësitë profesionale, si dhe 
krijimi i kushteve për ta nxitur
prodhimin në vendet e rajonit.

Theksohet rëndësia e 
bashkëpunimit ekonomik rajonal

Qendresa RRAMA

PRISHTINË, 116 DHJETOR - Më qëllim
të  mbrojtjes së ajrit nga ndotja
dhe mbrojtjes së shëndetit të
qytetarëve, ministri i Mjedisit
dhe Planifikimit Hapësinor,
Fatmir Matoshi, përmes një
shkrese zyrtare drejtuar
kryetarëve të komunave të
Republikës së Kosovës, ka
kërkuar ndalimin e ndezjes së
fishekzjarrëve dhe mjeteve
piroteknike gjatë festave të
fundvitit në hapësira publike dhe
zona të banuara. Kjo kërkesë vjen
për shkak të ndotjes së ajrit dhe
pasojave që mjetet piroteknike
shkaktojnë në shëndetin e njeri-
ut dhe në mjedis.
Edhe Tahir Ahmeti, njohës i
çështjeve të emergjencave, ka
thënë se komunat duhet ta

ndalojnë përdorimin e mjeteve
piroteknike gjatë festave të
fundvitit. Ai përmes një postimi
në llogarinë e vet në "Facebook"
ka shkruar se në çdo fundvit në
Kosovë dhjetëra qytetarë, më së
shumti fëmijë dhe të mitur, për-
fundojnë në qendra emergjente
shkaku i lëndimeve të marra nga
përdorimi joadekuat i këtyre
mjeteve piroteknike. "Me afrimin
e festave të fundvitit fillojnë edhe
përgatitjet për festimin e tyre. Që
nga fillimi i këtij viti e deri më
tash në vendin tonë janë impor-
tuar rreth 100 000 mijë kilogramë
mjete të ndryshme piroteknike,
kryesisht nga Kina. Në çdo fund-
vit në Kosovë dhjetëra qytetarë,
më së shumti fëmijë dhe të
mitur, përfundojnë në Qendra
Emergjente shkaku i lëndimeve
të marra nga përdorimi joadeku-
at i këtyre mjeteve piroteknike.

Për ta rritur sigurinë, komunat
do të duhej që gjatë kohës së
këtyre festave, të ndalojnë me
urdhëresë për një periudhë të
caktuar kohore përdorimin dhe
shitjen e produkteve piroteknike,
në vendet e hapura publike,
përkatësisht në tregje, rrugë dhe
sheshe, pra aty ku qarkullojnë

më shumë njerëz. Siguria e qyte-
tarëve duhet të jetë primare", ka
thënë ai.
Kryetari i Komunës së
Kamenicës, Qëndron Kastrati, ka
lëshuar urdhëresë për ndalimin e
përdorimit të mjeteve
piroteknike në vendet publike
(rrugë e sheshe), brenda territorit

të kësaj komune. Kjo urdhëresë
ka hyrë në fuqi më 14 dhjetor dhe
vlen deri më 2 janar 2020. Me
këtë rast, kryetari Kastrati ka
thënë se vendimi për ndalimin e
mjeteve piroteknike është bërë
për shkak të sigurisë së qyte-
tarëve në segmentet rrugore
publike. Në këtë kontekst,
Kastrati u ka bërë thirrje të gjithë
qytetarëve që ta respektojnë këtë
urdhëresë, pasi mosrespektimi i
saj nënkupton shqiptimin e
gjobave nga inspektorët komu-
nalë të Kamenicës. Po ashtu,
edhe Drejtoria e Inspektoratit në
Komunën e Malishevës, në
bashkëpunim me organet e ren-
dit, ka paralajmëruar se nuk do ta
lejojnë shitjen e paautorizuar të
mjeteve piroteknike. Sipas kësaj
komune, shitja e mjeteve
piroteknike duhet të bëhet vetëm
në afatet e lejuara.

Bëhet thirrje që komunat ta ndalojnë përdorimin
e mjeteve piroteknike gjatë festave të fundvitit

Milazim KKRASNIQI

Lëvizja Vetëvendosje ka treguar
gjenerozitet hileqar ndaj Lidhjes
Demokratike të Kosovës, duke u

pajtuar që postin e presidentit
t'ia japë partisë rugoviste, që nji-
het si parti presidenciale. Kushti i
vendosur nga Vetëvendosje
është shumë hileqar, por i dukur
si miqësor: kërkojnë që në atë
post të zgjidhet Vjosa Osmani.
Pra, Vetëvendosje po kërkon
diçka që nuk është jonormale
për një parti demokratike: po
kërkon t'i caktojë kuadrot e LDK-
së.
Në rastin e Vjosa Osmanit, partia
e Kurtit ka një pretekst që të jetë

gjeneroze, pasi ajo ia mundësoi
fitoren Kurtit në zgjedhjet e 6
tetorit. Vetëvendosje ka shprehur
dëshirë ta shpërblejë zonjën
Osmani, e cila ka merita të
mëdha për fitoren e Albin Kurtit.
Sipas një teorie, po të mos ishte
Vjosa Osmani e vendosur që ta
humbte garën, Kurti nuk do ta
fitonte garën. Gabimet e saj në
fushatë kanë ardhur si pasojë e
presioneve psikologjike që ka
pasur nga veteranët e partisë së
saj. Duke bërë përpjekje që të

dukej shumë e fortë, ajo u tregua
shumë arrogante, çka përballë
një Albin Kurti të moderuar, e
paraqiti si alternativë më të keqe.
Ndërsa, aktiviteti i zonjës
Osmani në promovimin e fitores
së Vetëvendosjes ka qenë i madh
që nga shpallja e rezultateve pre-
liminare në natën e 6 tetorit. Nuk
iu nda Kurtit as në udhëtime
jashtë vendit e as në momentin e
nënshkrimit të deklaratës si
deputete e re. Vjosa Osmani ka
deklaruar me të drejtë se nuk i
jep llogari Agim Veliut. Kjo është
e kuptueshme, pasi ajo po i jep
llogari Albin Kurtit. Zgjedhja e
Vjosa Osmanit si presidente e
Kosovës, do të bënte ta harronim
presidenten e zarfit të Kristofer
Dellit. Emri që ka nxjerrë na zarfi
Albin Kurti është shumë më pak
korrekt. Meqë ende nuk ka pasur

ndonjë demantim nga ana e
Vjosa Osmanit, atëherë ajo shi-
het si kandidate e LDK-së e
propozuar nga Vetëvendosje.
Por, kjo faktikisht e ka futur Vjosa
Osmanin ndërmjet dy zjarreve,
në njërën anë veteranët e LDK-së
që duan ta ngufatin politikisht,
në anën tjetër Albin Kurti po e
konsumon politikisht. Albin
Kurti po e luan këtë lojë me Vjosa
Osmanin për një arsye të fshe-
htë, ai po përgatitet për të shkuar
në zgjedhje të reja. Nëse Vjosa
Osmanin arrin ta konsumojë,
atëherë fitorja e tij mund të jetë
më e madhe se sa më 6 tetor.
Këtë truk të Albin Kurti nuk është
duke e kuptuar as Vjosa Osmani
e as veteranët e LDK-së. Në LDK
disa janë tepër pleq për të 
menduar, disa tepër të rinj për të
kuptuar.

Vjosa Osmani ndërmjet 
dy zjarreve

Shkruan: BBardhyl
MAHMUTI

Qendra "Gjenocidi në Kosovë -
plagë e hapur" ka botuar librin
tim "Kurthet terminologjike në
funksion të mohimit të gjeno-
cidit në Kosovë". Botimi i këtij
libri është bërë me qëllim të har-
monizimit dhe përdorimit të
saktë të terminologjisë që duhet
të përdoret, sidomos nga poli-
tikanët dhe gazetarët, kur përku-
fizohen ngjarjet e luftës në
Kosovë dhe shmangien e grack-
ës së mohimit të gjenocidit
përmes një terminologjie jo të
saktë.
Në këtë libër sqarohet përdorimi
i gabuar i termave "shfarosje",
"zhdukje", "asgjësim", në vend
të termit "shkatërrim"; dallimi i
nocionit "gjenocid" nga ai
"holokaust" dhe "shoah"; për-
dorimi i gabuar i termit "eksod"
në vend të "spastrimit etnik"
dhe termave të tjerë, që janë
tejet të rëndësishëm dhe ne
duhet t'i përdorim saktë ata. Të
gjithë të interesuarit për këta
terma librin mund ta shkarkojnë
falas në faqen e internetit të qen-
drës "Gjenocidi në Kosovë -
plagë e hapur"
(https://kosovogenocide.com/).
Përkundër asaj se më datë 8 maj
2019 Kuvendi i Kosovës miratoi
rezolutën, që përkufizon si krim

të gjenocidit atë që shteti serb ka
bërë gjatë luftës në Kosovë,
kohët e fundit ka filluar të për-
doret shprehja "tentim për
gjenocid", që nuk është asgjë
tjetër, përveçse mohim i gjeno-
cidit.
Përkufizimi juridik i gjenocidit,
si kategori e së drejtës penale
ndërkombëtare, e gjen bazën e
vet në Konventën për
Parandalimin dhe Dënimin e
Krimit të Gjenocidit. Sipas të
drejtës penale ndërkombëtare,
te termi "gjenocid" përfshihet
cilitdo nga krimet e numëruara
në nenin II të kësaj konvente: a)
vrasja e anëtarëve të grupit; b)
cenimi i rëndë i integritetit fizik
ose mendor i anëtarëve të
grupit; c) vënia e grupit qëllim-
isht në kushte të tilla të jetës, që
sjellin zhdukjen e plotë fizike ose
të pjesshme të tij; d) ndërmarrja
e masave për pengimin e lind-
jeve brenda grupit; dhe e) trans-
ferimi i dhunshëm i fëmijëve
nga njëri grup në tjetrin, kur
krimi është bërë, me qëllim që të
shkatërrohet tërësisht ose
pjesërisht një grup kombëtar,
etnik, racor ose fetar, si i tillë.
Është e vërtetë se konventa e
lartpërmendur parashikon dën-
imin edhe të akteve që mbesin
pa u realizuar, pra si "tentim
gjenocidi" [neni III, paragrafi (d)
i kësaj konvente]. Mirëpo në
rastin e krimeve gjatë luftës në
Kosovë vrasjet, dhunimet,
spastrimi etnik dhe shkatërrimet
nuk kanë mbetur "në tentativë",
por janë kryer nga forcat serbe.
Pa marrë parasysh divergjencat
e juristëve rreth numrit të vikti-
mave që ky krim të cilësohet si
gjenocid, ajo që vlen të thekso-

het ka të bëjë me faktin se, edhe
në tekstin e titulluar "Elemente
të krimeve"(Élémentdescrimes,
Publication de la
Courpénaleinternationale), që
është dokument zyrtar i
Asamblesë së Shteteve Anëtare
të Statutit të Romës të Gjykatës
Penale Ndërkombëtare, thekso-
het se kemi krim të gjenocidit
kur:
1. Autori ka vrarë një apo më
shumë persona.
2. Personi apo personat e vrarë i
përkasin një grupi të veçantë
kombëtar, etnik, racor ose fetar.
3. Autori kishte për qëllim të
shkatërronte tërësish ose pjesër-
isht këtë grup kombëtar, etnik,
racor ose fetar...
Nga cilido këndvështrim juridik
që të trajtohet numri i të vrarëve
gjatë luftës në Kosovë, vrasjet e
1392 fëmijëve shqiptarë, vrasjet
e 1739 grave shqiptare, vrasjet e
mijëra civilëve të tjerë shqiptarë
të të gjitha moshave dëshmojnë
se forcat serbe aplikuan gjeno-
cidin në Kosovë, sepse kishin për
qëllim shkatërrimin e tërë-
sishëm ose të pjesshëm të shqip-
tarëve të Kosovës si grup kombë-
tar, etnik apo fetar i ndryshëm
nga serbët.
Përveç vrasjeve kur kryhen me
qëllim për shkatërrimin e tërë-
sishëm ose të pjesshëm të gru-
peve të përkufizuara me kon-
ventën e lartpërmendur, cenimi
i integritetit fizik dhe mendor i
anëtarëve të një grupi të caktuar
kombëtar, etnik, racor apo
religjioz, si i tillë,përbën gjeno-
cid në përputhje me Konventën
për Parandalimin dhe Dënimin
e Krimit të Gjenocidit[Konventa
për Parandalimin dhe Dënimin

e Krimit të Gjenocidit, neni II,
paragrafi (b)]. I njëjti përkufizim
është përfshirë tekstualisht edhe
në Statutin e Gjykatës Penale
Ndërkombëtare [Statuti i Romës
i Gjykatës Penale
Ndërkombëtare, neni 6, para-
grafi (b)], ndërsa në sqarimet e
dhëna rreth asaj se cilat akte
hyjnë në këtë kategori, në doku-
mentin e Kombeve të
Bashkuara, të titulluar
"Elemente të krimeve", thuhet:
"Elementet e gjenocidit përmes
cenimit të integritetit fizik dhe
mendor janë në rastet kur: 1.
Autori i krimit ka cenuar rëndë
integritetin fizik dhe mendor të
një personi apo të më shumë
personave; 2. Ky person ose këta
persona i takojnë një grupi kom-
bëtar, etnik, racial, fetar të
veçantë; 3. Autori i krimit kishte
për qëllim ta shkatërronte tërë-
sisht ose pjesërisht këtë grup
kombëtar, etnik, racial, fetar; 4.
Një sjellje e tillë është bërë në
kuadër të një serie veprimesh të
ngjashme, të drejtuara kundër
këtij grupi, apo që mund të
shkaktonte një shkatërrim të
tillë.
Pa u kufizuar në format e shfaq-
jes, kjo sjellje përfshin aktet e
torturës, të dhunimit, të dhunës
seksuale, të trajtimeve çnjerë-
zore ose degraduese"
("Elemente të krimeve").
Me një fjalë, me të gjitha normat
e së drejtës ndërkombëtare,
dhuna seksuale është gjenocid
dhe jo "tentim për gjenocid". Në
Kosovë dhuna seksuale nuk ka
mbetur vetëm si "tentim dhuni-
mi", por kemi të bëjmë me dhu-
nimin e rreth 20 mijë femrave
shqiptare. Përdorimi i shprehjes

"tentim për gjenocid" është
mohim i dhunimeve seksuale,
që u bënë me qëllim të shkatër-
rimit të njërës nga shtyllat e
familjes shqiptare. 
Me Rezolutën 47/121 të
Asamblesë së Përgjithshme
Kombeve të Bashkuara, "largimi
i dhunshëm i popullsisë nuk
është pasojë e luftës, por qëllim
për të pushtuar më shumë terri-
tor" në funksion të shkatërrimit
të hapësirës së domosdoshme
jetësore të një grupi të caktuar
kombëtar, etnik, racor ose fetar
dhe nëpërmjet këtij akti të
shkatërrojë tërësisht ose pjesër-
isht grupin si të tillë. Në për-
puthje me të gjitha të dhënat që
zotëronin lidhur me agresionin
serb, në rezolutën e lartpërmen-
dur autoritetet e Kombeve të
Bashkuara e cilësuan si "formë
të gjenocidit politikën e neverit-
shme të 'spastrimit etnik'"...
Dëbimi i rreth 1 milion shqip-
tarëve nga Kosova nuk mbeti "në
tentativë", por ishte realizimi i
kësaj forme të neveritshme të
gjenocidit.
Mund të vazhdoj me renditjen e
argumenteve të shumta dhe të
vijmë tek i njëjti përfundim:  në
Kosovë nuk ka pasur "tentim për
gjenocid", por shteti serb ka
kryer gjenocid ndaj shqiptarëve.
Për këtë arsye politikanët, gaze-
tarët, intelektualët e fushave të
ndryshme dhe kuadri peda-
gogjik që ndikojnë drejtpërdrejt
në formimin e botëkuptimeve
dhe të opinioneve, duhet të jenë
të kujdesshëm për përdorimin e
terminologjisë së saktë dhe ta
shmangin përdorimin e gabuar
të terminologjisë që mohon
gjenocidin në Kosovë.

Shprehja ‘tentim për gjenocid’ 
është mohim i gjenocidit!

Albin Kurti po e luan këtë lojë me Vjosa Osmanin për një arsye të
fshehtë. Ai po përgatitet të shkojë në zgjedhje të reja. Nëse Vjosa
Osmanin arrin ta konsumojë, atëherë fitorja e tij mund të jetë më e
madhe sesa më 6 tetor. Këtë truk të Albin Kurtit nuk është duke e
kuptuar as Vjosa Osmani e as veteranët e LDK-së. Në LDK disa janë
tepër pleq për të menduar, disa tepër të rinj për të kuptuar

PRISHTINË, 116 DHJETOR - Nga sot
(e martë) "Eurowings" fillon
me destinacionin e Frankfurtit
për të vazhduar me "Wizzair"
në destinacionin e Vjenës. "Një
sezon dimëror i suksesshëm
sapo ka filluar në ANP 'Adem
Jashari' duke sjell fluturime
shtesë për dy qytete të mëdha
siç janë Frankfurti dhe Vjena.
Nga data 17 dhjetor 2019 kom-
pania ajrore 'Eurowings' fillon
fluturimet për dhe nga
Frankfurti dy herë në javë gjatë

sezonit dimëror 2019 për të
vazhduar më tej me fluturime
tri herë në javë gjatë vitit 2020",
është thënë në njoftimin e
Aeroportit. 
Sipas këtij njoftimi, vetëm një
ditë më vonë, më 18 dhjetor
2019, kompania "Low cost
Wizzair" do të fillojë me flu-
turime për në destinacionin e
Vjenës. Kjo kompani do t'i fillo-
jë fluturimet tri herë në javë
gjatë sezonit të vitit 2019,
ndërkaq katër herë në javë në

vitin që vjen", thuhet në 
njoftim. Ndërkohë, edhe pse
kishte ulje të temperaturave në
vend, ka bërë që mjegulla e 
dendur ta përfshijë vendin.
Pavarësisht mjegullës, fluturimet
janë realizuar me kohë.
Zëdhënësja e Aeroportit ANP
"Adem Jashari", Valentina Gara,
ka bërë me dije për gazetën
"Epoka e re" se fluturimet janë
realizuar me kohë, duke 
theksuar se të hënën vetëm në
tri fluturime ka pasur vonesa. 

Sezoni ddimëror mme ddestinacione sshtesë nnga ""Eurowings" ddhe ""Wizzair" nnga AANP ''Adem JJashari'

A. MMAVRAJ

PRISHTINË, 116 DHJETOR -
Kosova, e cila kryesisht prod-
hon energjinë elektrike nga
linjiti, së shpejti do ta fillojë
prodhimin e saj nga era. 
Kredia e Bankës Evropiane
për Rindërtim dhe Zhvillim
(BERZh) në vlerë prej 58 mil-
ionë eurosh do ta ndihmojë
ndërtimin e projektit për
prodhimin e energjisë nga
era. Kjo kredi është gjysma e
totalit e kërkuar për financim,
ndërsa pjesa tjetër do të
financohet nga "Erste Group
Bank" dhe "NLB Bank".
Kur të përfundojë projekti në
Bajgorë, do të përfaqësojë
rreth 10 për qind të
kapacitetit të energjisë në
vend dhe do të ndalojë eme-

timin e 247 mijë tonë dyoksid
karboni në vit. Ky do të jetë
centrali energjetik më i madh
i ndërtuar në Kosovë që nga
vitet '80 dhe paraqet një hap
të madh në tranzicionin e
energjisë në Kosovës.
Financimi i projektit do t'u
mundësojë pronarëve të saj,
Sowi Kosova LLC, që ta ndër-
tojnë projektin për prod-
himin e energjisë elektrike
nga era. Sowi Kosova LLC
është në pronësi të Enlight
Renewable Energy Ltd, një
kompani me partneritet
izraelito-gjermano-kosovare.
"Ne jemi të kënaqur që jemi
përsëri partnerë me Enlight
Renewable Energy Ltd për të
mbështetur këtë projekt.
Është mirë të shohësh një
vend, i cili deri më tani është
mbështetur nga linjiti, të 

fillojë ta shfrytëzojë poten-
cialin e energjisë së
rinovueshme", ka deklaruar

Harry Boyd-Carpenter, drej-
tor për energji në BERZh. 
BERZh-i deri në vitin 2020, 40

për qind të investimeve të
veta vjetore do t'i bëjë në
ekonominë e gjelbër.

BERZh-i jep 58 milionë euro kredi për projektin e
prodhimit të energjisë elektrike nga era në Bajgorë

Albulena SS. MMAVRAJ

PRISHTINË, 116 DHJETOR - Banka
Qendrore e Kosovës (BQK) ka
dhënë sqarime të hënën për
klientët e "Monegos" dhe
"IuteCreditit" se si duhet t'i
paguajnë këstet e kredive të
marra. Sipas BQK-së, kreditë e
marra nga klientët te këto insti-
tucione duhet të kthehen,
bazuar në kushtet dhe afatet e
kredisë. "Me qëllim të
informimit të drejtë të opinion-
it dhe klientëve, Banka
Qendrore e Republikës së
Kosovës, pas vendimit për
revokim të regjistrimit dhe
inicim të procedurave të
likuidimit për institucionin
mikrofinanciar 'Iute Credit
Kosovo' Sh. A. dhe për institu-
cionin financiar jobankar
'Monego', jep këtë sqarim. Pas
marrjes së vendimit, BQK-ja ka
caktuar likuidatorët në dy insti-
tucionet e lartpërmendura, të
cilët do ta vazhdojnë punën e
tyre bazuar në ligjet dhe rregul-
loret që janë në fuqi", thuhet në

njoftimin e BQK-së, duke u
shtuar se kreditë e marra nga
klientët te këto institucione
duhet të kthehen bazuar në
kushtet e kredisë dhe afatet siç
specifikohet në kontratën e
nënshkruar nga kredimarrësi
dhe kredidhënësi, ku çdo
vonesë për pagesën e kësteve
ndikon në rritjen e këstit.  
Për më shumë, likuidatorët
kanë vendosur informatat
nëpër degët e institucioneve
përkatëse se ku klientët mund
t'i paguajnë këstet. "IMF 'Iute
Credit Kosovo'. Likuidator:
Eduard Bakija. Adresa: Rr. Bill
Klinton, Mulliri i Praskut,
Objekti A2, Ll.B 1, Lokali 2.
Telefon: 038 406080. E-mail:
info@iutecredit.org", është
theksuar në këtë njoftim. Si dhe
për "Monego" likuidator është
caktuar Visar Zeneli. "Adresa:
Mbreti Zogu I, Nr. 2, Prishtinë.
Telefon: 0800 777 88. E-mail:
i n f o @ m o n e g o . c o m .
visar.zeneli@monego.com",
është bërë me dije në njoftimin
e BQK-së. 
Dy institucionet mikrofinancia-

re "Iute Credit Kosovo" dhe
"Monego" janë mbyllur nga
Banka Qendrore e Kosovës
(BQK) për shkak se normat e
interesit që kanë aplikuar këto
institucione kanë qenë jashtë
çdo standardi në raport me nor-
mat e interesit në kredi që
aplikohen nga institucionet e
tjera financiare në vend.
Guvernatori i BQK-së, Fehmi

Mehmeti, ka thënë se këtyre dy
institucioneve u është tërhequr
leja sepse kanë aplikuar norma
shumëfish më të larta për kredi
sesa kanë paraqitur në planin e
biznesit. Ndërkaq të gjithë per-
sonat që kanë marrë kredi te
këto dy institucione mikrofi-
nanciare duhet t'i kryejnë
obligimet, por që ky proces do
të jetë nën përkujdesjen e BQK-

së.
"Iute Credit Kosovo" dhe
"Monego" ishin institucione
financiare që ofrojnë kredi të
shpejta konsumuese. Në Kosovë
operojnë 23 institucione mikro-
financiare, me 183 njësi në nivel
vendi. Norma efektive e interesit
për kredi, sipas Bankës
Qendrore të Kosovës, është 20.3
për qind.  

BQK-ja jep sqarime për klientët 
e ‘Monegos’ dhe ‘Iute Creditit’

MALISHEVË, 116 DHJETOR (ER) -
Fundi i muajit dhjetor dhe 
fillimi i muajit janar është 
periudha kur mërgimtarët vijnë
në vendlindje për pushime dhe
rrjedhimisht në administratën
komunale shtohet edhe vëllimi
i punëve për shkak të nevojave
që i kanë mërgimtarët tanë për
nxjerrjen e dokumenteve të
ndryshme. Për këtë qëllim,
Komuna e Malishevës është e
përgatitur për pritjen dhe
ofrimin e shërbimeve për

mërgimtarët pa asnjë pengesë.
Kështu është thënë të hënën në
mbledhjen e rregullt të Këshillit
të Drejtorëve të cilën e ka mba-
jtur kryetari i Malishevës, Ragip
Begaj. Sipas Drejtorisë së
Administratës së Përgjithshme,
Komuna e Malishevës është e
përgatitur maksimalisht për
ofrimin e shërbimeve të nevo-
jshme për mërgimtarët në fund
të dhjetorit dhe në fillim të
janarit dhe për këtë qëllim janë
marrë të gjitha masat. Në

kuadër të këtyre masave edhe
oborri i komunës pritet të jetë
tërësisht në shërbim të
mërgimtarëve. "Në festat e
fundvitit rritet edhe konsumi i
mallrave dhe me qëllim të
ofrimit të mallrave të sigurta
për përdorim, Drejtoria e
Inspektoratit i ka marrë të
gjitha masat për mbikëqyrjen e
rreptë të dyqaneve dhe mar-
keteve", është thënë në njof-
timin e Komunës së
Malishevës.

Komuna e Malishevës bëhet gati për pritjen 
e mërgimtarëve dhe ofrimin e shërbimeve 

DRENAS, 116 DHJETOR (ER) -
Komuna e Drenasit,
konkretisht Drejtoria për
Inspeksion, konform Ligjit për
Mbrojtje të Konsumatorit në
Drenas, që nga fillimi i këtij viti
ka realizuar disa aksione për
kontrollim të produkteve
ushqimore, për kushtet e ruajt-
jes dhe afatizimit të tyre.
Ndërsa gjatë këtyre ditëve

është duke bërë kontrolle të
veçantë të artikujve ushqimorë
dhe të dhuratave të fëmijëve të
përdorshëm për festat e
fundvitit. Ndaj subjekteve që
nuk mbajnë në përkujdesje
dhe kushte të ruajtjes dhe afa-
tizimit artikujt ushqimorë janë
marrë masa ndëshkuese sipas
Ligjit Sanitar të Kosovës në
fuqi, me nr. 2003/22 .

"Kërkojmë nga qytetarët e
Komunës së Drenasit, që në
rast që hasin në produkte
ushqimore me afat të skaduar,
menjëherë të lajmërojnë në
Drejtorinë për Inspeksion me
qëllim të mbrojtjes së shënde-
tit dhe interesave ekonomike
të konsumatorit", është thënë
në njoftimin e Komunës së
Drenasit.

Komuna e Drenasit vazhdon
aksionin për kontrollim të 
produkteve ushqimore

MITROVICË, 116 DHJETOR (ER) -
Drejtoria për Mbrojtjen e Mjedisit
ka bërë shpërndarjen e rreth 170
kontejnerëve me kapacitet 120
litra, për ekonomi familjare në
Zhabar të Ulët të Mitrovicës. Me
këtë rast drejtori për Mbrojtje të
Mjedisit, Asllan Isufi, është shpre-
hur mjaft i kënaqur me realizimin
e projekteve që po bëhen në të
mirë të qytetarëve. Po ashtu, ai ka

theksuar se këto projekte të cilat
po zbatohen në terren janë në
kuadër të zbatimit të planit
komunal për menaxhim të 
mbeturinave. Kjo drejtori ditë më
parë ka përmbyllur me sukses
procesin e ndarjes së rreth 600
kontejnerëve, me kapacitet 240
litra dhe 350 kontejnerëve me
kapacitet 120 litra në lagjet dhe
fshatrat e qytetit të Mitrovicës.

Shpërndahen 170 
kontejnerë në Zhabar
të Ulët të Mitrovicës

PRIZREN, 116 DHJETOR (ER) -
Komuna e Prizrenit ka njoftuar
se janë duke u realizuar
punimet për rehabilitimin e tro-
tuareve në rrugë të ndryshme të
lagjes "Jeni Mahallë" të kësaj
komune. "Rrugët 'Gjeravica',

'Petrit Bytyqi', 'Besim Muçaj',
'Fehmi Lladrovci', 'Shote Galica'
dhe 'Azem Bejta' tani e tutje
kanë trotuare të rregulluara me
kubëza të reja në sipërfaqe të
përgjithshme prej 1 270 m².
Punimet janë realizuar në

kuadër të projektit për mirëm-
bajtje të rrugëve lokale dhe
ndërtimit të trotuareve në
Komunën e Prizrenit", ka njof-
tuar Komuna e Prizrenit, e cila
drejtohet nga Mytaher
Haskuka.

Vazhdon rrregullimi ii ttrotuareve nnë PPrizren

PRISHTINË, 116 DHJETOR (ER) -
Komuna e Prishtinës ka njoftu-
ar se në lagjen "Kalabria" janë
duke vazhduar punimet për
ndërtimin e çerdhes për fëmijë.
Kjo komunë ka theksuar se
çerdhja në fjalë është duke u
financuar nga Bashkimi
Evropian (BE). "Të ndërtojmë
një shoqëri, ku çdo fëmijë
mund të bëhet çka ëndërron

dhe ku çdokush mund të rritet
dhe jetojë me dinjitet. Investimi
në edukimin e hershëm është
vendimi më i duhur për të 
siguruar një ardhme më të mirë
për fëmijët tanë dhe për të sigu-
ruar një shoqëri të shëndoshë.
Ndërsa modeli i çerdheve me
bazë në komunitet është
mënyra më e mirë e gjithëpërf-
shirjes së prindërve për

edukimin e fëmijëve. Punimet
për ndërtimin e objektit të 
çerdhes me bazë në komunitet
në lagjen 'Kalabria' po zhvillohen
sipas planit dinamik dhe janë
pranë përfundimit. Kjo çerdhe
po financohet nga Bashkimi
Evropian dhe ka kapacitet për
akomodimin e 100 fëmijëve të
kësaj lagje", ka njoftuar
Komuna e Prishtinës.

Ndërtimi ii ççerdhes nnë llagjen ""Kalabria" ppo sshkon ddrejt ffundit 

PEKIN, 116 DHJETOR - Kina u kërkoi
Shteteve të Bashkuara të korrigjo-
jnë dëbimin e dy zyrtarëve kinezë,
që ajo e quajti "gabim".
Zëdhënësi i Ministrisë së Jashtme,
Geng Shuang, tha se akuzat e
ShBA-së ndaj dy zyrtarëve nuk
përputhen me faktet dhe se
Shtetet e Bashkuara duhet t'i
mbrojnë siç duhet të drejtat e
diplomatëve. 
Zëdhënësi iu përgjigj pyetjeve të
gazetarëve në lidhje me një njof-

tim të gazetës "New York Times"
që thoshte se Shtetet e Bashkuara
dëbuan pa bujë dy zyrtarë kinezë
pasi ata hynë me makinë në një
bazë ushtarake në shtetin
Virxhinia.
Njoftimi, i cili citonte persona që
kishin dijeni për ngjarjen, thotë se
incidenti ndodhi në fund të shta-
torit. Sipas gazetës, dy zyrtarët
kinezë dhe gratë e tyre e ndaluan
makinën pranë postbllokut të
bazës, ku atyre iu tha se duhet të

kalonin portën dhe pastaj të kthe-
heshin mbrapsht për të dalë.
Në vend të kësaj, zyrtarët të pak-
tën njëri prej të cilëve ishte oficer
zbulimi, vazhduan drejt dhe u
ndalën vetëm kur arritën në një
rrugë të bllokuar nga kamionë
zjarrfikës.
Gazeta "New York Times" tha se
zyrtarët shpjeguan më pas se
kishin keqkuptuar udhëzimet për
t'u kthyer dhe kishin ngatërruar
rrugën.

Dëbimet nnga AAmerika ttë ddiplomatëve kkinezë, ttë ggabuara 

BEJRUT, 116 DHJETOR - Pjesëtarë të
policisë dhe protestues kundër
qeverisë janë përleshur për të
dytën ditë me radhë në krye-
qytetin e Libanit, Bejrut, duke lënë
dhjetëra persona të plagosur.
Protestuesit kanë hedhur shishe
dhe mjete shpërthyese kundër
zyrtarëve policorë, të cilët janë
përgjigjur me gaz lotsjellës dhe
topa uji.
Ndërkohë, ministrja e
Brendshme, Raya el-Hassan, ka
urdhëruar nisjen e hetimeve rreth
veprimeve të forcave të sigurisë

për t'i shtypur protestat, duke
lënë dhjetëra persona të lënduar.
Protestat kundër qeverisë dhe
keqmenaxhimit të ekonomisë në
Liban kanë nisur në muajin tetor.
Protestuesit janë të zemëruar
meqë konsiderojnë se liderët e
këtij shteti kanë dështuar të mba-
jnë ekonomi stabile, kanë rritur
çmimet, ka papunësi të lartë dhe
korrupsion. Këto përleshje janë
ndër më të rëndat prej kur kanë
nisur protestat paqësore në këtë
vend. Këto organizime kanë
rezultuar me largimin e Saad al-

Hairirit nga pozita e kryemi-
nistrit, mirëpo bisedimet për
formim të qeverisë së re janë
bllokuar.
Të hënën Parlamenti i Libanit
pritet ta shqyrtojë mundësinë e
nominimit të kryeministrit të ri,
duke mos përjashtuar mundës-
inë që Hariri të kthehet në këtë
pozitë. Në mesin e kërkesave
kryesore të protestuesve janë:
dhënia fund e korrupsionit
qeveritar, ristrukturimi i sistemit
politik dhe formimi i një kabineti
të pavarur.

Protesta kkundër qqeverisë nnë BBejrut, ddhjetëra ttë pplagosur 

UASHINGTON, 116 DHJETOR -
Dhoma e Përfaqësuesve pritet
të votojë këtë javë për mira-
timin e dy akuzave për
shkarkimin e mundshëm të
presidentit Donald Trump, të
rekomanduara nga Komisioni
Juridik. Ka gjasa që Donald
Trumpi të bëhet presidenti i
tretë në historinë amerikane
ndaj të cilit Kongresi ngre 
zyrtarisht akuza për shkarkim.
Demokratët e kanë akuzuar atë
për shpërdorim pushteti, duke
i kërkuar Ukrainës të hetojë një
nga rivalët e tij kryesorë
demokratë për zgjedhjet e vitit
2020. Trumpi dhe përkrahësit e
tij këmbëngulin se ai nuk 
ka bërë asgjë të gabuar, ka 
njoftuar voa.
Dhoma e Përfaqësuesve pritet
që të mbajë një votim historik
këtë javë, duke ngritur zyrtarisht
akuzat që mund të çojnë në
shkarkimin e një presidentit.
Është vetëm hera e tretë në 
historinë amerikane që ndodh
një gjë e tillë. "Votojmë tani për

akuzën e parë në rezolutën për
shkarkimin e presidentit
Donald J. Trump për abuzim të
pushtetit", tha kryetari
demokrat i Komisionit Juridik
të Dhomës së Përfaqësuesve,
Jerry Nadler në seancën e këtij
komisioni.
Komisioni Juridik miratoi dy
akuza: pengim i Kongresit dhe
abuzim i pushtetit në dy
votime që ndoqën vijën partiake,
pas seancave të ashpra në ditët
e mëparshme. "Do të vijë një
ditë që shumica do të kthehet
në pakicë. Dhe do të ngrenë
zërin për të drejtat e pakicave.
Dhe unë do t'u kujtoj 2019-ën
si vitin kur ata goditën të 
drejtat e pakicës", tha
nënkryetari republikan i
komisionit, Doug Collins.
"Akuza të mjegullta për abuzim
me pushtetin, pengim të
Kongresit. Këto i ka bërë vetë
shumica duke mos na lejuar të
sjellim dëshmitarë që mund të
hedhin dritë mbi akuzat", tha
kongresisti republikan, Louie

Gohmert. "Jepini lamtumirën
shumicës. Dhe ju ftojmë të
merrni pjesë në inaugurimin e
dytë të presidentit Trump, në
janar 2021", tha Ken Buck, 
anëtar republikan i Kongresit.
Të dielën në mëngjes, në prag
të votimeve në seancat e
Dhomës së Përfaqësuesve,
kryetari Jerry Nadler e mbrojti
votimin e Komisionit Juridik.
"Ky president bëri konspira-
cion, kërkoi ndërhyrje të huaj
në zgjedhjet e vitit 2016. Ai po
bën thirrje hapur për ndërhyrje
në zgjedhjet e vitit 2020, dhe

paraqet një kërcënim të 
vazhdueshëm për sigurinë
tonë kombëtare. A kemi një
demokraci kushtetuese apo
kemi monarki ku presidenti
nuk i jep llogari askujt?", tha ai.
Nëse anëtarët e Kongresit 
votojnë siç është e pritshme
pro ngritjes së akuzave, dhe ia
kalojnë çështjen senatit të 
kontrolluar nga republikanët,
anëtarë si Ted Cruz do të 
shërbejnë si anëtarë jurie të një
procesi gjyqësor. "I pamë
akuzat për shkarkim të
Dhomës së Përfaqësuesve dhe

gjithë argumentet e tyre, ranë
poshtë. Mendoj se ky është fil-
limi i fundit për këtë spektakël
që po shohim në Dhomën e
Përfaqësuesve. Do të kemi një
proces të drejtë që nuk do të
çojë asgjëkund, sepse nuk ka
fakte", tha senatori republikan,
Ted Cruz.
Dy senatorë me peshë thanë
hapur javën e kaluar, pa i
dëgjuar ende argumentet për
shkarkim, se do të votojnë
kundër, duke ngjallur dyshime
nëse procesi i gjykimit do të
jetë i drejtë.

Këtë javë votimi historik mbi akuzat 
për shkarkimin e presidentit Trump 

Ka gjasa që Donald Trumpi të bëhet 
presidenti i tretë në historinë amerikane ndaj
të cilit Kongresi ngre zyrtarisht akuza për
shkarkim, të cilin demokratët e kanë akuzuar
për shpërdorim pushteti, duke i kërkuar
Ukrainës të hetojë një nga rivalët e tij 
kryesorë demokratë për zgjedhjet e vitit 2020

LULZIM SSAHITI

Afrim Musliu, ashtu siç e njihnin
për moralin e fortë ushtarak që
kishte, ushtarët i qetësonte dhe
u jepte kurajë se janë afër 
kufirit me Shqipërinë, ndërsa
Baki Rashiti, me gjithë fuqinë
fizike që kishte, u ndihmonte
ushtarëve të tjerë për tërheqje
dhe mposhtje të të ftohtit.
Ndërsa Rifat Mujota herë pas
here e lëshonte nga një britmë
të madhe, e cila ndikonte pozi-
tivisht tek ushtarët e përgjumur,
të cilët befas këndelleshin.
Luftëtarët: Veli Ballazhi, Astrit
Bytyqi, Vebi Mici, Selim Selimi,
Avni Shiti, Besim Qarri, Idriz
Hysenaj, Hyzri Musliu kishin
mbetur pak më mbrapa
kolonës. Ndërkaq, rreth orës tre
të mëngjesit, Afrim Musliu do
t'u sugjeronte shokëve të luftës:
Sadri Krasniqi, Rifat Mujota,
Hyzri Salihaj, Avni Rizani, Beqir
Luma dhe Shemsi Debruna, që
të qëndronin këtu sepse tashmë
ishin shumë afër staneve. Ai
vetë kishte thënë se po shkonte
për t'i ndihmuar shokët që
kishin mbetur mbrapa për t'i
tërhequr, mandej bashkërisht
shkojmë te stanet (në territorin
e Shqipërisë), ku mund të
ndiznim një zjarr për t'u ngro-
hur. Fatkeqësisht, kjo nuk
ndodhi! Fanari i lirisë, Afrim
Islam Musliu (27) nga Belinci i
Shtimes, nuk u kthye më
asnjëherë. Ai kishte rënë në
altarin e lirisë për të mos vdekur
kurrë. Ndërkaq, Baki Rashiti,
Bashkim Beqaj dhe Nusret
Musliu iu bashkuan kolonës,
ndërsa Astrit Gafurr Bytyqi (18)
nga Ferizaj, Selim Shaip Selimi
(20) nga Belinci dhe Besim
Sylejman Qarri (20) nga
Greiçeci nuk kishin arritur të
bëhen bashkë me shokë, por
bien dëshmorë për lirinë e
Kosovës, duke u shquar për
trimëri të pashoqe deri në 
minutat e fundit të jetës. Në
afërsi të tyre atë natë kishte rënë
dëshmorë edhe flakadani i
lirisë, Veli Beqir Ballazhi (20)
nga Pusteniku. Rënia e tyre u bë
dritë për Kosovën e lirë dhe të
pavarur.
Gjatë ditës së 16 dhjetorit, Beqir
Luma nga Kraishta e Lipjanit
dhe Shemsi Dobruna nga
Llozica e Malishevës ishin

shkëputur nga shokët dhe pa
ditur orientimin kishin shkuar
pranë karakollit "Liken" të
Ushtrisë Jugosllave. Aty e
shohin një ushtar serb, i cili
edhe ai i sheh dy pjesëtarët e
UÇK-së që ecnin në drejtim të
tij. Këta të fundit nga
pagjumësia dhe lodhja e madhe
mendojnë se janë duke shkuar
tek ushtria shqiptare, ndërsa
ushtari serb shtanget në vend
dhe as që i shkonte në mendje
për luftëtarët e UÇK-së që
mund të jenë pranë karakollit të
Ushtrisë Jugosllave. Të dyja
palët kundërshtare e shikonin
njëri-tjetrin pa ndërmarrë
asgjë. Mirëpo për një çast,
ushtarët tanë e shohin flamurin
e forcave serbe dhe ndërrojnë
kahun e udhëtimit. Ana armike
jep alarmin në karakoll.
Ushtarët e UÇK-së fillojnë
tërheqjen përpjetë drejt malit
me drurë të mëdhenj. Nuk
kishte zgjatur shumë, e të 
fillonte sulmi i fuqishëm nga
forcat serbe. Zjarrit i janë
përgjigjur me zjarr edhe dy
pjesëtarët e UÇK-së. Shemsiu
kishte futur në funksion sna-
jperin "Sig Sauer" që kishte efekt
3500 metra, ndërsa Beqiri e
shoqëronte me rafalë të pushkës
automatike. Mandej, pas kësaj
kishte fillua të bëhej tërheqja
barkas nëpër pyll. Nga rafalët e
plumbave të armikut
këputeshin degët e lisave të
mëdhenj që binin mbi trupat e
ushtarëve liridashës. Për fat
shpëtojnë nga më e keqja. Tash
rifillojnë ecjen e tyre të sërishme
për të gjetur shokët nga të cilët
ishin shkëputur kohë më parë.
Nga era e ftohtë dhe gjumi që
kishte bërë në borë, Beqirit iu
kishte ënjtur veshi i djathtë tej
mase. Kishte marrë pamje të
trishtueshme. Më vonë dëgjojnë
të shtëna armësh në anën e ter-
ritorit shqiptar, të cilat kishin për
qëllim të orientojnë Beqirin dhe
Shemsiun drejt Staneve mirëpo
tash kishin humbur besimin në
vete. Nuk e dinin a janë të shtëna
nga UÇK-ja apo nga pala serbe.
Në fund vendosin të shkojnë në
këtë drejtim. Kur arrijnë te
çezma përmbi Vlahën, Beqiri
gjuan një rafal automatiku në
ajër për të paralajmëruar shokët
për ndihmë. Kështu përfundon
odiseja e ushtarëve të fundit të
cilët arrijnë të mbijetojnë në
natyrë në kushte tmerrësisht të
rënda, pa gjumë, pa ngrohje, pa
ushqim e pije.
Tri ditë e dy net, Bakiu, Rifati,
Bashkimi, Sadriu, Nusreti, Avniu
dhe Hyzri Salihaj kalojnë nëpër
bjeshkët e Pashtrikut duke lypur
shtegdalje, të cilën më në fund
rastësisht e gjejnë por vetëm pas
tërheqjes së mjegullës. Nga
lartësia e Pashtrikut, e shohin

fshatin Vlahën, në të cilin me
shumë mundime arrijnë në
mbrëmjen e 16 dhjetorit. Pas
tyre vijnë edhe Shemsiu së
bashku me Beqirin, ndërkaq të
fundit këtë natë kanë mbërri:
Hyzri Musliu, Avni Shiti, Idriz
Hysenaj dhe Vebi Mici. Kjo ditë
ishte një mrekulli sesi ia dolën të
mbijetojnë 13 ushtarë të lirisë në
ambient të hapur dimëror pa
ngrohje, pa gjumë, pa ujë e pa
bukë. Mandej, për trajtim
mjekësor të plagëve dhe gjym-
tyrëve të mërdhita që kishin
pësuar nga të ftohtit e madh, i
dërgojnë në Krumë e Kukës dhe
më pastaj edhe në Stacionarin e
UÇK-së nr. 210 në Tiranë. Atë
natë nga Cahani shkon në
Vlahën, tekniku mjekësor, Isuf
Abazi dhe u jep ndihmën e parë
Baki Rashitit, Rifat Mujotës dhe
shokëve tjerë të pranishëm. Në
orët e vona, për t'i parë nga afër
ushtarët që kishin shpëtuar nga
prita serbe, kishte shkuar së
bashku me bashkëpunëtorë
Azem Syla, komandant i Shtabit
të Përgjithshëm të Ushtrisë 
Çlirimtare të Kosovës.

VAZHDIMI II RRRUGËTIMIT
NËPËR KKOSOVË

Me të filluar sulmi i parë i pritës
armike, Ilir Popaj nga Bellacërka,
Nuri Bexheti nga Tetova dhe
Bajram Popaj, takojnë koman-
dant Kapuçin, të cilin e njoftojnë
se kanë vendosur të vazhdojnë
rrugëtimin për në brendi të
Kosovës. Meqë, Iliri e njihte mirë
këtë terren, ai me shokë kishte
mësyrë të ngjitej lartë në
bjeshkët e Lubizhdës. Ndërkaq,
Muja vazhdon rrugën përpjetë
luginës për të kontaktuar
përgjegjësit e grupeve të
ushtarëve. Këta tre, pas një
udhëtimi të gjatë që kishin bërë,

dëgjojnë krismat e armëve. Bile
një plumb qorr kalon ndërmjet
Ilirit dhe Nuriut. Mirëpo ishte i
pamundur kthimi i tyre mbrapa.
Tashmë ishin te Stanet e
Lubizhdës përmbi fshat.
Udhëtimin e kishin bërë kryesisht
natën për t'u mos u hetuar nga
forcat e armikut. Rreth orës
22:00 mbërrijnë në Lubizhdë, ku
vendosen në shtëpinë e Isuf
Kajdomqajt. Aty, Nuri Bexheti
mundohet të kontaktojë përmes
telefonit satelitor me Shtabin e
Përgjithshëm të UÇK-së mirëpo
nuk arrin të lidhet në rrjet. Me
siguri, forcat serbe do ta kenë
ndërprerë lidhjen në këtë
perimetër, ku janë zhvilluar
luftimet. Deri në ora 1:00 pas
mesnate kishin pushur aty dhe
për shkaqe sigurie tërhiqen duke
vazhduar rrugën këmbë deri në
Rogovë të Hasit. Atje arrijnë në
ora 5:00 të mëngjesit. Hyjnë në
shtëpi të Hasit Njazi Berishës, ku
në ora 7:00 Nuri Bexheti arrin të
marrë në lidhje drejtorin e
Drejtorisë Politike të Shtabit të
Përgjithshëm të UÇK-së,
Hashim Thaçin, me të cilin
zhvillon një bisedë të shkurt për
pritën serbe dhe luftën e zhvilluar
por pa dhënë detaje ngase as ai
vet nuk e dinte se si qenë zhvillu-
ar ngjarjet. Ndërkaq, Thaçi veç
ishte në dijeni për ngjarjet që
janë zhvilluar në Pashtrik, të
cilin e kishte informuar nga
Kruma, Xheladin Gashi "Plaku".
Gjatë ditës, Nuriu, Iliri dhe
Bajrami shkojnë në Reti, ku
takohen edhe me komandant
Drinin dhe diskutojnë me te rreth
ngjarjeve të djeshme.
Ndërsa, pas rënies së katër
bashkëluftëtarëve, ushtari Naser
Leku, i vetmuar ka vazhduar
rrugën kuturu drejt një fshati
duke menduar gjithnjë se po
shkon në Shqipëri. Në bazë të

mureve të oborreve, e vëren se ka
hyrë në Kosovë. Në një derë
troket, ku është përgjigjur një
grua e cila i tregon se ishte në
fshatin Kushnin të Hasit. Ajo i
rekomandon të vazhdojë tutje te
një shtëpi tjetër ku aty mund të
bënë zgjidhje. Sërish troket në
derë të një ode hasjane. Një per-
son ka hapur derën i frikësuar.
Naseri hynë brenda dhe kërkon
bukë për të shuar urinë.
Mikpritësi shkon në shtëpi për të
sjellë ushqim ushtarit të paftuar,
mirëpo kishte hetuar që koman-
dant Drini me disa ushtarë kishte
ardhur aty pranë dhe e njofton.
Pasi ka ngrënë një copë bukë,
Naseri shkon në vendin ku ishin
strehuar luftëtarët tjerë së bashku
me komandant Drinin. Aty kishin
qenë duke ia lidhur plagën në
këmbë, Mahir Hasanit. Pas pak
kohe, vjen i plagosur në gishtin e
madh të dorës së djathtë, Nazmi
Istogu nga Polluzha (Drenas) së
bashku me ushtarët: Driton
Rexhepi nga Strubullova, Emin
Gashi nga Klina, Salih Jellovci nga
Klina, Naser Morina nga Gllareva,
Sylë Halilaj nga Llapçeva dhe
Nexhat Haxhiu nga Kostërci
(Skënderaj). Meqë ishte rrezik
qëndrimi në këtë vend, pas darke
janë tërhequr me të plagosur nga
Kushnini dhe kanë shkuar në
Rogovë të Hasit, ku janë 
vendosur në një kullë. Të nesër-
men në mëngjes, komandant
Drini, kishte dëgjuar nga Naseri
rrëfimin lidhur me luftimet e
përgjakshme të zhvilluara në
luginën e Pashtrikut. Tregohet se
gjatë gjithë kohës sa e kishte
dëgjuar atë, Drini kishte 
quajtur. Ndërkohë kishte ardhur
ushtaraku i karrierës, 
komandant Nehat Basha, i cili
kishte siguruar rrugën për 
tërheqje deri në Reti (Rahovec). 

(Vijon)

Tri ditë e dy net nëpër 
bjeshkët e Pashtrikut

Eshaloni i UÇK-së në luftë me forcat armike të pritës dhe dimrin e acartë në Pashtrik (8)

Pllakë përkujtimore kushtuar dëshmorëve të rënë në Majë të Pashtrikut

Violeta AALLMUÇA

Kur shkruajmë sot për poezinë
dhe poetin Lulzim Tafa, një nga
poetët më të veçantë dhe 
interesantë që kam lexuar vitet e
fundit, ndien vlerat e larta
shpirtërore të vargut me përje-
time të thella të subjektit lirik.
Duke mos qenë i kushtëzuar nga
reflektimet e jashtme ai e ka
mbushur sipërfaqen poetike me
zërin e psikikën e tij. Hapësira e
brendshme njerëzore e poetit,
përveç lirizmit, shpall edhe një
cipë ironie dhe dozë revolte, ku
formohet elementi i plotë i
objektit poetik. Nën ndikimin e
stilit të tij vetjak, të papërsërit-
shëm, secila fjalë e ardhur në
vargje na flet për dramën e thel-
lë të botës shqiptare të poetit, i
cili unin poetik nëpërmjet ritmit
e vesh me lëndë poetike. Nuk
është e çuditshme që pasi të
kesh lexuar mbi 100 poezi të
Lulzim Tafës të gërmosh për të
zbuluar qoftë edhe ndonjë varg
të "lodhur" të del punë, sepse
secila poezi ka ngritjen e saj sub-
stanciale, me rrënjë artistike dhe
vlera të larta estetike. Nga ana
tjetër duhet të mendosh se
poezia e tij jo më kot është
mirëpritur edhe në hapësirën
universale nga lexuesi i gjerë.
Askush nuk mund të çuditet se
ky poet ndodh të shfaqet si një
"astronom" i planetit letrar që
në duar mban një laps, jo për të
zbuluar planetë të rinj, por për ta
ngjitur sa më lart lirinë, atje ku
nisen në fluturim dhe ëndrrat e
poetit. Ja ku e zbulon vargun në
poezinë: "Ke fjetur nën hënë":
Ke fjetur nën hijen e hënës /Do
të vij në ëndrrën tënde /Nga
ëndrra e zezë. Në fund poeti
zbret në tokë. Ëndrra vishet me
metafora. Vargu bëhet tokësor.
Mos qaj për mua vogëlushe.
Vargu i tij është gjithnjë në lëviz-
je. Poeti nuk mban ditar. Ai veç
fluturon mes universit dhe e bën
poezinë magjike. Semantika
përmban një leksik me fjalë të
zgjedhura, thuajse të përkryera
që i burojnë zakonisht në artin e
shpirtit, sepse aty është liria e
paanë e poetit. Nëpërmjet figu-
racioneve dhe gjuhës poetike,
imagjinatës dhe mjeshtërisë,
autori e sjell gjininë e përsosur të
poezisë në një dimension

gjithëpërfshirës. Motivet poetike
bashkë me synimin tematik
shpesh lëvizin nga kohët e ikura
në të tashmen. Krijuesi magjik e
shfaq ndjesinë e përjetimit mbi
ndjesitë e vargut, të cilat shënjo-
jnë gjithçka estetike kur zbulo-
jnë kodin e krijimit artistik, aty
ku lëviz e ardhmja. Le të shohim
poezinë: "Nesër". M'i jep sytë ta
shoh diellin /Si bien yjet / Qielli
si bie / Do të ulemi sërish Teutë
/T'i rrëfejmë ëndrrat e natës së
shkuar/. Gjendja emocionale e
poetit, rrëfimi i shkëlqyer i
frymës lirike, çastit të ndjenjës
lirike, intensiteti i lartë lirik i
vargut, krijon një mozaik me
secilën poezi, sidomos tek poez-
itë e dashurisë dhe poezitë
erotike ku formësohet gjithnjë
vargu i plotë me ndjeshmëri të
thellë, me vargje të shkurtra në
një botë të madhe krijuese. Le të
lexojmë poezinë e tij: "Vashë e
Dukagjinit". E bukur je /Më e
bukur se vasha e përrallave /
Kristal je/ Kristal ke syrin/
Filigranët të qesin nëpër unaza/.
Ja çasti poetik si kthehet në një
çast magjik, ndjenjë lirike, kri-
jim artistik me vlerë estetike. Në
të gjitha vargjet e këtij poeti,
ndjesitë e autorit shfaqen si
ndjesitë e vargut. Ai zbulon

kodin e krijimit artistik kur
lënda imagjinative kthehet në
një komunikim me realitetin
dhe shkrihet në gjendjen
shpirtërore gjatë rrëfimit auten-
tik. Atëherë vargu i poetit i
beson të vërtetës që dëshmon
një varg realisht të zhveshur nga
ëndrrat melankolike të së
shkuarës. Poezia e tij i çliron
vargjet që përbëjnë edhe
kujtesën duke e lënë fjalën të
lirë, jo vetëm për humanizëm
njerëzor. Elementi tragjik i luftës
shpesh shndërrohet në një ele-
ment të paqes. Vetëm një krye-
poet mund ta kthejë luftën në
paqe nëpërmjet formës së mad-
hërishme të lirisë. Ai përdor
simbolin, krahasimin,
antitezën, paradoksin etj. për të
arritur nëpërmjet figurave
letrare ta ndjellë poezinë në
brendësinë e saj duke ia përcjel-
lë me gjuhë poetike lexuesit.
Dëshiroj të lexoj poezinë e tij:
"Norma". Kush e vret një armik
në luftë/ ka të drejtë/ t'i vrasë/
dhjetë shqiptarë / në paqe/
Paqe është kjo / Pasha krytë/
ose poezinë: "Ura". Vetëm me
frymë e bëra të fortë/ të lidhur
për zemre/ kalo lirë/ zoti të flet/
dhe engjëlli i bardhë të
mban/për dorë/. Poeti i ka

thënë të gjitha përjetimet e tij të
jashtme duke e nxjerrë çdo fjalë
në liri nga psika e trishtë e tij.
Ëndrra bëhet zhgjëndërr. Poeti
nuk mban më asgjë brenda
vetes. Vetëm i lutet vargjeve të
shndërrohen në motiv të lirisë.
Dhe liria është fjala, vargu dhe
gjuha e krijuesit magjik. Nuk ka
se si të ndodhë ndryshe. Poeti
shtron vargjet në memorien e
çdo subjekti lirik, pra të vërtetën
artistike. Në brendësi të poezisë
së Lulzim Tafës ka vargje që
sjellin mesazhe për jetën e
dashurinë, të cilat kanë fuqi,
forcë, dhe padyshim nëpërmjet
meditimit në kohë sjellin edhe
lavdinë e poezisë. Shenjat e
vargjeve të tij janë të dukshme
edhe kur shfaqen përtej kohës
dhe hapësirës në një komunikim
përjetësues, ku përveç brengës së
tij shpirtërore autori sjell edhe
qasjen e pashmangshme të
vargut të prekshëm njerëzor. Në
universin e tij artistik poeti i
mbjell vargjet në kontekstin e
jetës shqiptare i prirë edhe nga
fati jetësor i popullit të vet duke
krijuar metaforat derisa i ngjiz
ato, mu si një përkushtim ndaj
artit. Le të lexojmë edhe poez-
inë: "Ti a ke dhembje" /Kur s'më
sheh/Kur s'më dëgjon/Kur s'të

flas as s'më flet/ Kur të këputet
andrra në gjysmë/Ti a ke dhem-
bje/Kur gjumi të del/E më s'të
zë/Kur ti fërgon dashurinë në
prush/Kur të vlon balli/Kur të sos
malli/Ti a ke dhembje/Në këtë
punë djalli/Trego/Ti a ke dhemb-
je/Si unë/. Një poezi që
metaforën letrare e kthen në një
jetësim të kthjellët duke interpre-
tuar vetveten në opusin e tij lirik,
me një gjuhë të thellë letrare.
Është krejt e pamundur të gjesh
vargje të "lodhura" në vëllimet
me poezi të këtij autori brilant, që
përjetimet e tij lirike pa mëdyshje
janë ngjitur me kohë në
Panteonin e letërsisë shqipe dhe
universale. I përkthyer në shumë
gjuhë të botës dhe i vlerësuar me
disa çmime, ai përfaqësohet me
veten kur shkruan poezinë: "Tu e
kërkue veten". Kam dalë
sot/Veten me e lypë/Shikoj
n'diell/jam n' tokë /Kam dalë sot
veten me e lypë. Poezia e Lulzim
Tafës tashmë e frymëzon lex-
uesin me vargjet e tij. Kjo është
edhe e vërteta e dukshme e botës
së poezisë dhe e së vërtetës artis-
tike që poetët e mirëfilltë me
mjeshtërinë e tyre artistike dhe
gjuhën poetike e kanë bërë pjesë
të letërsisë, si individualitete të
spiritualitetit njerëzor.

Rreth poezisë së Lulzim Tafës

KRIJUESI MAGJIK

Pse nnjë llibër ppër PPrishtinën?
Një libër për Prishtinën ka shumë
arsye: letrare, kulturore, politike,
historike. Dhe më shumë se kaq:
një frymëzim nga një jetë që ka
ngritje dhe rënie, përplasje nga
më të çuditshmet, por, mbi të
gjitha, ka shumë dhembje. Aty ku
ka dhembje, ka edhe shumë arsye
për të bërë letërsi. Në fillim të këtij
shekulli Prishtina u bë 
qytet-metaforë. Ajo vazhdon të
mbetet e tillë: tokë e premtuar,
ëndërr dhe zhgënjim njëkohësisht.
Është vend ku njerëzit luftojnë
njëkohësisht për mbijetesë dhe
lavdi heronjsh.

Ju bbotoni nnë TTiranë llibrin ppër
Prishtinën, ppse ee kkeni sshmangur
qytetin ttuaj?
Unë nuk njoh kufizime të këtilla,
prandaj nuk më bën përshtypje
ky veprim. Letërsia shqipe është
një e tërë, pavarësisht se ku 
botohet dhe çfarë tematike ka. Në
të vërtetë, tani më ra ndër mend
se para tre vitesh Ministria e
Kulturës e Kosovës e hoqi librin
tim nga konkurrenca për njëfarë
çmimi me shpjegimin se ishte
botuar në Tiranë. Mbeta i çmeritur.
Nuk e kisha besuar se marrëzira të
këtilla ndodhin ende. Pra,
hapësira kulturore dhe letrare
shqiptare është unike dhe e
pamundur që të ndahet në
provinca letrare. Unë bëj letërsi
shqipe dhe i referohem një lexuesi
të supozuar të mbarë hapësirës
shqiptare. Më anë tjetër, duhet të
kuptojmë edhe një gjë: libri dhe
botimet janë të parët që e kanë
integruar hapësirën tonë kulturore,
ndërsa mua më pëlqen të jem i
përfshirë në këtë integrim, pa
kufizime tematike dhe, ç’është
më me rëndësi, pa kufizime
gjuhësore. Dhe pikërisht, sa i 

përket gjuhës, ndihem i barabartë
me çdo shkrimtar shqiptar që
shkruan në Tiranë, ose kudo
gjetkë. Të shkruarit shqip në
kuptimin e plotë të fjalës është
themeli dhe rrafshi ekzistencial i
letërsisë që përpiqem të bëj.
Fundja, pse të mos e themi 
krejtësisht qartë dhe pa
komplekse: letërsia e
Kosovës nuk ekziston
më, sepse kanë
pushuar faktorët që e
kanë kushtëzuar 
ekzistencën e saj. Ishte
një përvojë letrare e
letërsisë shqipe, siç
ishte dikur, ta zëmë,
letërsia arbëreshe. Tani
nga letërsia e Kosovës ka
mbetur vazhdimësia e
një përvoje letrare, e cila
gradualisht po integrohet
në letërsinë e gjithëm-
barshme shqipe.

Mendoj sse kky llibër ddo ttë ttë
vendosë ppadyshim nnë nnjë
debat, nndoshta ddiskutim
për nnjë vvështrim ppersonal
të PPrishtinës ppër aashpërsinë,
dashurinë, ddhimbshurinë
tuaj?
Besoj se ka kaluar koha, kur
letërsia vendoste debate ose
diskutime. Së paku te ne kjo
ka kohë që nuk ndodhë më.
As tani nuk do të ndodhë,
sepse ne nuk kemi krijuar
ambient kulturor, në të cilin do të
diskutoheshin pikëpamje dhe ide
që burojnë nga fusha e artit. Te ne
diskutohen pikëpamjet politike,
nuk diskutohet asgjë tjetër, në një
kohë që aty, pra në politikë, ka një
shterpësi të madhe idesh. Por
edhe nëse diskutohet, gjë që pra
nuk e besoj, diskursi sërish do të
dominohet nga idetë politike,

duke iu referuar autorit si kritik i
ashpër i realitetit dhe jo si realitet
që prodhon zhgënjimin. Më anë
tjetër, askush nuk do ta mendojë
se ndërgjegjja kritike e letërsisë
qëndron mbi çdo vetëdije tjetër
kritike, ndërsa duhet marrë

parasysh se pyetjet ekzistenciale
që shtrohen në këtë roman nuk
janë filozofema të zbrazëta, por
kanë një arsye, sepse nxiten nga
një mori faktorësh socialë, 
kulturorë, politikë, historikë etj.

Pse ëështë ee ppamjaftueshme lliria
për KKosovën, nnjë sshqetësim qqë ee
shoqeron ggjithë rromanin?
Të gjithë njerëzit që kanë lindur në

liri, nuk kanë pse të mendojnë për
lirinë dhe vlerat e saj. Ndryshe
është kur jeton në dy kohë, lindë
dhe rritesh në një mungesë lirie,
lirinë e quan ëndërr shpesh të
paarritshme, pastaj përnjëherësh
ajo bëhet realitet. Tani gjendesh në

situatë që duhet ta
peshosh vlerën e saj. Ata
që kanë lindur në liri nuk
e peshojnë vlerën e
lirisë. Ç’është, pra, ajo
liri? Ajo krijon disa pre-
dispozita që njeriu të
jetojë më mirë, por nuk
zgjidh asnjë problem
filozofik, ekzistencial.
Të gjitha liritë janë të
pamjaftueshme, por
liria e Kosovës është
dyfish e tillë, sepse
pritja ka qenë e
madhe. Pastaj, kur
ëndrra bëhet realitet,
ju e dini se e humb
madhështinë dhe
shkëlqimin e saj. Më
pas vjen ana prag-
matike: Kosova nuk
është e lirë nga
shtrëngesat e saj,
nga pamundësitë
e saj. Ajo tani është
rob i veseve 
njerëzore, i vanitetit
njerëzor, i djallëzisë
njerëzore. Ajo

nuk qeveriset mirë, njerëzit kanë
humbur iluzionet dhe ëndrrat e
tyre, të gjithë duan të jetojnë diku
tjetër. Kjo është tragjike. Fundja
është njësoj si liria juaj më 1991. Ju
përnjëherësh u gjendët të lirë nga
diktatura, por nuk dinit çfarë të
bënit me lirinë tuaj. Tani sekush e
gjeti një zgjidhje: të braktisë
Shqipërinë dhe Kosovën, siç vjen
një çast kur duhet të braktisësh
iluzionet, ëndrrat. Kjo është e

dhimbshme, por është gjendje
reale.

Ju hhyni nnë qqytet, llagje, rrrugica,
nëpër sshtëpi, aata qqë llidhen mme
qytetin, ppër tt’i nnjohur, ddëshmuar…
Pse kka qqenë ddomosdoshmëri kkjo
për rromanin?
Nuk e di a ka qenë e domos-
doshme, por kjo është zgjedhja
ime. Unë e kam projektuar një
realitet, unë jam shkrimtar,
romani është imi dhe unë kam të
drejtë ta bëj këtë. Por që kjo të ketë
një arsye të mbështetur, më duhet
t’ju them se tani letërsia nuk njeh
kufizime përjashtuese dhe kode që
imponojnë zgjidhje të përhershme.
Pra, ashtu siç ndodh zakonisht, unë
mora një Prishtinë reale, të tillë siç e
njoh tani dhe siç e kam njohur
dikur, e bashkova me fiksionin dhe
bëra një “qytet letrar”, që nuk është i
lehtë për t’u përshkruar, aq më pak
për të jetuar në të. Po këtë dikur e
kam bërë me Tiranën, te romani
“Hotel Arbëria”.

Nuk mmund ttë rrrimë ppa ppyetur ppër
Panairin ee LLibrit nnë TTiranë: ççfarë
ndjesish kkeni kkur iimagjinoni 
lexuesin sshqiptar? SSa llexojnë
shqiptarët ee ttë ddy aanëve.
Nuk kam ndjesi të veçantë, sepse
lexuesi shqiptar nuk e shoh si
turmë, shoh vetëm lexuesin indi-
vidual, ai më bën përshtypje. Nëse e
kam një lexues, një të vetëm, unë i
falëm atij, askujt tjetër, vetëm ai më
bën të ndjehem shkrimtar. Më anë
tjetër, Panairi i Librit në Tiranë për
mua është shumë i rëndësishëm,
sepse që njëzet vjet e këndej të
gjitha veprat që i kam botuar, këtu i
kam paraqitur për herë të parë.
Panairi i Tiranës është ngjarje 
kulturore, ku unë ndihem tamam
shkrimtar. Me të nuk mund të 
krahasohet asnjë tjetër./Exlibris

“Prishtina” e Mehmet Krajës

PESHORJA
Momente

të së
shkuarës

ju vijnë në
mendje, por pa qenë aq

shumë thelbësore në
vendimet tuaja të së

tashmes. Një surprizë e
këndshme do t'ju befasojë.

AKREPI
Megjithëse
me bux-
het të

reduktuar
kohët e fundit, pasuria e
brendshme është aq e

bollshme sa ndiheni per-
soni më i pasur në botë.

SHIGJETARI
Çdo gjë
përreth
jush

buzëqesh
sot sepse edhe ju vetë i

falni buzëqeshjet pa
kërkuar asnjëherë asgjë

në këmbim.

BRICJAPI
Miqësitë
e reja do
t'ju trego-

jnë që jeni
persona që te të tjerët

përçoni veçse mirësi dhe
energji pozitive. Kjo gjë

do t'ju shoqërojë edhe në
ambientin e punës.

UJORI
E kotë

që 
përpiqeni

të fshiheni
pas gishtit. Sot në çdo

çast do të krijoni tensione
që nuk janë shumë të

nevojshme.

PESHQIT
Keni

vendosur
të jeni

besnik të
ideve tuaja fillestare dhe
do t'i mbroni ato pa bërë

kompromise. Kjo gjë mund
t'ju penalizojë në disa

raste.

DASHI
Një fillim

dite i
mbarë

dhe sot
prireni ta ndihmoni këdo

që ka nevojë për ju.
Miqtë dhe partneri janë të
lumtur që ju kanë pranë.

DEMI
Bëni mirë
të tentoni

mar-
rëveshje

jashtë shtetit sepse kanë
më shumë mundësi

financiare. Do të arrini ta
bëni dallimin midis dy
personave afër jush.

BINJAKËT
Sot, nëse

tregoni
gënjeshtra,

do të 
zbulohen shumë shpejt.

Mundohuni të jeni të
qartë në gjërat që ju

nevojiten për një projekt.

GAFORRJA
Jeni në

paqe me
veten sot
dhe me

personat që keni pranë.
Bazohuni në informa-
cionet që keni për të

zgjidhur një çështje të
komplikuar.

LUANI
Në sytë
e njeriut

të zemrës
duhet të

jeni të përkryer dhe kjo ju
bën të jeni sa më të
vëmendshëm dhe në
detaje ndaj vetes tuaj.

VIRGJËRESHA
Jeni të
ndrojtur

dhe mjaft
të 

rezervuar në çfarëdo 
situate që ju paraqitet
sot. Temperamenti juaj 

nuk ju lejon të bëni
eksperimente.

Stepan është emri i ariut që është rritur nga
një çift rusësh e që tashmë ka marrë famë
edhe në "Instagram". Kur çifti del me ariun
24-vjeçar, duken si një familje normale që
shëtisin, hanë ushqim e bëjnë lojëra bashkë.
Çifti thotë që ata e gjetën Stepanin kur ishte
tremuajsh dhe sot ai ha 25 kilogramë
ushqim në ditë, që përfshin peshk, fruta e
perime të ndryshme. Për ta mbajtur trupin
në formë i pëlqen të luajë futboll. Ariu ka
marrë pjesë në një film kanadez, ku kishte
rol kryesor. Tashmë, përveçse ofron foto për

njerëzit në "Instagram", mund të vijë edhe
në festa të ndryshme për rreth 2 000 dollarë.

E rrallë

Ariu qqë ppushtoi ""Instagram"-iin Punëtori i drejtohet shefit:
- Më pëlqen shumë makina jote e re. Shumë e bukur.
Shefi:
- Shumë faleminderit! Nëse punon më shumë dhe me
orar jashtë orarit, atëherë shefi yt ka mundësi ta blejë një
makinë edhe më të re se kjo.

Një oficer policie shihet duke shkrepur gaz lotsjellës kundër
protestuesve antiqeveritarë në Liban. /AP/

E jashtëzakonshme

B A R S O L E TA  E  D I T Ë S

Vetëm gjatë vikendit në ora
13:00

The Addams
Family / 3D 

I Animuar/Komedi/Familjar; 1 orë 27 min
Rolet: Oscar Isaac, Charlize Theron,

Chloë Grace Moretz, Finn Wolfhard, Nick
Kroll, Bette Midler, Allison Janney, etj.

Regjia: Conrad Vernon And Greg
Tiernan

Çdo ditë në ora 15:00 dhe
17:00

FROZEN 2 / 3D 
I Animuar/Aventure/Komedi; 1 orë 43 min

Rolet: Kristen Bell, Idina Menzel, Josh Gad,
Jonathan Groff, Jason Ritter, etj.

Regjia: Chris Buck, Jennifer Lee

Çdo natë në ora 19:00

FORD V FERRARI 
Aksion/Biografi/Dramë; 2 orë 32 min

Rolet: Matt Damon, Christian Bale, Jon
Bernthal, Caitriona Balfe, Tracy Letts, Josh

Lucas, Noah Jupe, Remo Girone, Ray
McKinnon, etj.

Regjia: James Mangold

Çdo natë në ora 21:30
TERMINATOR 
DARK FATE 

Aksion/Aventurë/Sci-Fi; 2 orë 14 min

Rolet: Linda Hamilton, Arnold
Schwarzenegger, Mackenzie Davis,
Gabriel Luna, Natalia Reyes, Diego

Boneta, Edward Furlong, etj.

Regjia: Tim Miller

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

2000 vvjet nnën uujë, aanija
romake mmë ee mmadhe ee
zbuluar nnë MMesdhe

FOTO E DITES

2000 vjet më parë një anije po kalonte detin
Mesdhe e mbushur plot me amphora, poça që
përdoreshin në kohën e perandorisë së lashtë për
të transportuar vaj ulliri.
Por anija është zhytur rrugës dhe nuk ka shkuar në
destinacion. Tanimë është zbuluar nga arkeologët.

Sipas ekspertëve, anija është midis viteve 100 para
erës sonë dhe 100 të erës së re, dhe është më e
madhja që është zbuluar ndonjëherë në Mesdhe.

Vila londineze e Tamara
Ecclestones është grabitur pak
orë pas nisjes për pushimet

dimërore, të vajzës 35-vjeçare të man-
jatit Bernie Ecclestone, pronari historik
i Formula 1. Në shtëpi janë vjedhur
xhevahire me vlerë 50 milionë stërlina
(rreth 60 milionë euro), sipas asaj që

raporton "The Sun". Hajdutët kanë
grabitur vilën prej 70 milionë stërli-
nash të trashëgimtares, që ndodhet në
një nga rrugët me të rëndësishme dhe
elegante të kryeqytetit anglez, një vilë
me 57 dhoma në lagjen Kensington, e
cila kontrollohet 24 orë për 365 ditët e
vitit nga roje dhe telekamera sigurie.

Anna Karina, një ikonë e 
kinemasë franceze "La
Nouvelle Vague", ka vdekur

në moshën 79-vjeçare. Aktorja
danezo-franceze vdiq në një spital
në Paris pasi humbi betejën me

kancerin. Ministri francez i
Kulturës, Franck Riester, në
"Twitter" bëri një vlerësim duke
thënë se "sot kinemaja franceze
është jetime. Ka humbur një nga
legjendat e saj".

Cardi B nuk ishte e vendosur
se çfarë t'i dhuronte
bashkëshortit të saj,

Offset,  për ditëlindjen e 28,
kështu që ajo i dha atij gjysmë
milion dollarë. Reperja e  "I Like
It" publikoi një video në
"Instagram" duke zbuluar 
dhuratën bujare për

bashkëshortin e saj, i cili ishte i

shokuar dukshëm nga gjesti. "Të
gjithë po thonë se e ke çdo 
makinë,  çdo bizhuteri. Çfarë
tjetër mund t'i jap dikujt që i ka
të gjitha? Frigorifer?!", thotë
Cardi në video, duke bërë që
Offset të kërkonte në frigoriferin
bosh pas tij. Ai frigorifer, në
dukje i zbrazët, kishte brenda
500 000 dollarë.

Cardi BB ii ddhuron 
gjysmë mmilion ddollarë
kesh bbashkëshortit 

për dditëlindje

Madonna në lidhje me
balerinin 36 vjet më të ri,

61-vjeçarja fotografohet në
ballkonin e hotelit

Këngëtarja e famshme
Madonna thuhet se ka nisur
një lidhje të re. Balerini

Ahlamalik Williams është parë
disa herë pranë këngëtares 
61-vjeçare disa herë gjatë muajve
të fundit. Të shtunën që lamë pas
ata u fotografuan së bashku në

ballkonin e një hoteli në Miami,
shkruan "DailyMail". Që kur u bë
një balerin profesionist, Williams
ka shëtitur botën me Madonën,
duke udhëtuar nëpër Evropë,
Amerikë dhe Azinë Lindore për të
performuar në të gjitha shfaqjet e
saj.

Vdes legjenda e kinemasë
franceze, Anna Karina

Grabitet vila e Tamara
Eccleston në Londër

Kushdo që lexon, me
syçeltësinë e duhur,
shënimet e përvitshme të

kohës, do të gjejë të shkruar se
Lufta është pjellë e Krenarisë
dhe se Krenaria është bijë e
Kamjes. Dhe nëse pohimi i parë
mund të pranohet sakaq, askush
nuk mund të pajtohet edhe aq
kollaj me Lypësinë e Nevojën, si
nga ana e babait, ashtu dhe nga
ana e nënës e, ngandonjëherë,

as nga ana e nënës dhe as nga
ajo e babait. Dhe, me thënë atë
që është për të thënë, ngjet rrallë
që njerëzit të shamatohen kur
livadhisin në të mira; pushtimet
rëndom priren nga veriu për në
jug, me një fjalë, nga skamja në
bollëk. Sheshet më të lashta dhe
më të natyrshme të grindjeve
janë epshi dhe koprracia që,
ndonëse mund t’i marrim për
vëllezër a gjërinj të krenarisë,

janë, në të vërtetë, bijime të
nevojës. Sepse, për të folur me
gjuhën e shkrimtarëve të poli-
tikës, ne mund të vëzhgojmë në
Republikën e Qenve (që, pas
gjase, në ballë paskësh qenë një
institucion i Shumicës) se i
gjithë shteti bie kurdoherë në
fashë pas një shujte të mirë dhe
se luftërat civile ndizen vetëm
kur ngjet që ndonjë kockë e
madhe të bjerë në gojë të njërit

prej qenve prijës, që o e ndan me
një pakicë syresh dhe kësisoj,
shket në oligarki, o po e mban të
tërin për vete, duke rendur me
vërtik drejt tiranisë.
Kjo mund të thuhet edhe për ato
shemëri që ndizen nga ard-
hangia e ndonjë bushtre. Sepse e
drejta e zotërimit (meqenëse
gjasat për të vënë kamje në një
t’atillë rast me zarar janë fare të
pakta) ngjall aq shumë smirë e
dyshime, sa e gjithë bashkësia e
asaj rruge katandis në derex-
henë e një luftë të hapur dhe çdo
qytetar lufton kundër të gjithëve,
derisa më trimoshi, më i
shkathëti a më i fatosuri ndër ta,
e mbërthen e i gëzohet presë: në
këtë e sipër, do s’do, nxjerr krye
edhe smira e lakmia, dhe kundër
qenit të lumtur zënë
hungërimet. Po prapë, në vro-
jtofshim secilën prej këtyre
republikave të zëna me luftë,
qofshin këto pushtime a luftëra
për vetëmbrojtje, do të vëmë re
se po ky arsyetim do të na vlejë
edhe për arsyet dhe shkaqet e
çdo lufte, dhe se skamja e nevo-

ja, në një shkallë a tjetrën (qoftë
kjo e vërtetë a e përfytyruar, gjë
që në këtë rast është e njëjta gjë)
zë kryet e vendit, ashtu si dhe
krenaria, në rolin e mujsharit.
Tashti, kushdo që mund të për-
doret në këtë skemë e, për më
tepër, arrin të rrëgjojë a t’ia për-
shtasë një Shteti Intelektual a një
Republike Dijeje, pas një
grimëhere do të shquajë rrënjën
e grindjes midis dy palëve të
mëdha tanimë në luftë dhe do të
nxjerrë përfundime të vyera për
vlerat e kauzës së gjithsecilit.
Mirëpo as zhvillimi dhe as paso-
jat e kësaj lufte nuk janë edhe aq
të thjeshta sa ç’mund të pande-
het; sepse grindja e tanishme
është mahisur aq keq prej
kokave të nxehta të secilës palë
dhe mëtimet janë aq të tepruara,
sa nuk lënë shteg as për fillimin e
bisedimeve të ujdisë. Kjo grindje
(sikundër ma ftilloi me gojën e tij
një banor i moçëm i atyre anëve)
në krye u ndez për një ngastër të
vogël toke, që na qenkësh mbi
njërën prej dy majave të kodrës
Parnas, më e larta dhe më e

“Beteja e librave” 
nga Jonathan Swift
Teksti “Beteja e librave” doli në vitin 1704, si botim
anonim, një satirë politiko-teologjike mbi debatin
e parësisë së klasicistëve ndaj modernitetit. Por ky
libër, vlerësuar për virtuozitetin therës, mori men-
jëherë famë, ku në hyrje shënohet: “Rrëfim i plotë
dhe i vërtetë mbi Betejën e zhvilluar të premten e
shkuar midis librave të lashtë e modern në
Bibliotekën e Shën Xhejmsit”

madhja prej të cilave paska
qenë, me ç’duket, qysh prej
kohësh që s’mbahen mend, në
zotërimin e paqtë të ndofarë
banorëve të quajtur të Lashtë;
maja tjetër përbuhej prej
Modernëve. Po këta, meqenëqë
nuk e kishin me sy të mirë vend-
banimin e tyre, shpunë
ambasadorë tek të Lashtët për
t’u qarë për hallin e madh që u
kish rënë në kokë; maja e asaj
ane të Parnasit u zënkësh krejt
pamjen, sidomos nga Lindja;
dhe, ndaj, për t’iu shporrur
luftës, i vinin të zgjidhnin: ose të
Lashtët të kishin mirësinë të
zhvendoseshin përposh, në
majën më të ulët, të cilën
Modernët do t’ua lëshonin me
dëshirë, për t’u ngjitur ata vetë
në vendin e tyre; ose po, në të
kundërtën, të sipërthënit të
Lashtët do t’i shtrëngonin të
vinin vetë me kazma e lopata,
për ta dystuar të sipërpërmen-
durën kodër aq sa të shihnin ata
të nevojshme. Të Lashtët u
kthyen gjegjme e u thanë se nuk
e kishin pritur një mandatë si kjo
nga një koloni, të cilën ata e
patën pranuar si me pahir që të
përbunte aty pranë. Se, sa për
vendbanimin e tyre, aty ata ishin
anas, ndaj dhe t’u flisje atyre për
zhvendosje a nënshtrim ish një
gjë që s’kish ku të rrinte.
Se, nëse lartësia e kodrës së tyre
u zënkësh pamjen Modernëve,
për këtë ata nuk kishin hiç ç’të
bënin; veçse dëshironin që
Modernët t’i thërrisnin mendjes,
vallë ai dëm (në qe vërtet i tillë)
nuk u shpaguhej me dorë të
hapët prej hijes e strehës që u
truante. Se, ndofta ata nuk e
dinin, por të kërkoje ta sheshoje
a gërryeje atë majë ishte barabar
një budallallëk me brirë,
meqenëse ajo anë e kodrës na
paskësh qëlluar një shkëmb i
breshtë, që do t’ua copë e çikë
almiset dhe zemrat, pa pësuar
vetë asnjë qeder. Se ndaj ata i
këshillonin Modernët që, në
vend që të ëndërronin të dys-
tonin anën e të Lashtëve, të
ngrinin më mirë anën e tyre; për
këtë punë, ata jo vetëm që do t’u
jepnin leje, por edhe do t’u ndih-
nin me ç’t’u vinte nduarsh.
Mirëpo kjo u hodh poshtë me
zemëratë të madhe prej
Modernëve, që ngulnin këmbë
në të mësipërmet. Dhe, kështu,
shkaku i kësaj mosmarrëveshje-
je, shpërtheu një luftë e gjatë e
kryeneçe që mbahej më këmbë,
më njërën anë, nga vendosmëria
dhe kuraja e ca pak kapedanëve
e besëlidhësve e, më tjetrën anë,
nga mizëria e madhe që, me
gjithë humbjet, nuk kishte të
sosur. Në shamatosje e sipër u
shteruan rrëke të tëra mellani
dhe egërsia e palëve u mbufat
pun’ e madhe. Tashti, ju duhet ta
dini se mellani është kryearma e
betejave të diçmëve; e bartur
prej një hallati të quajtur pendë,
ai hidhet rrebesh mbi armikun
prej trimoshëve të secilës anë,
me shkathtësi e mujshi
njëherësh, si të qe një punë fer-
rëgjatësh. Këtë lëng të djallosur,

inxhinieri që e sendërgjoi, e
përftoi prej dy përbërësish, vrerit
dhe gurkalit, që me hidhësinë
dhe helmin e tij t’i përshtatej
njëfarësoj dhe të nxiste gjeninë e
ndërluftuesve. Dhe, ashtu si
grekët qëmoti, që, kur nuk mund
të binin në një mendje për
fitoren e një beteje, ngrinin në të
dyja anët trofetë përkatës, në
mënyrë që pala e mundur të
kënaqej dhe të ngushëllohej me
një t’atillë çmim (një zakon sa i
lavdërueshëm, aq edhe i
moçëm, i përtërirë për fati tani
së voni në artin e luftës), kështu
edhe diçmit, pas një grindjeje të
shkurtër e të gjakshme, varën
edhe ata trofe në të dyja anët,
sido që ende nuk dihej se nga do
të anonte fitorja. Këta trofe krye-
sisht vënë në spikamë vlerat e
kauzës, bëjnë një përshkrim të
plotë e të paanshëm të betejës
dhe përpallin me të madhe
fitoren e palës që i ka ngritur.
Bota i njeh me gjithfarë emrash,
si polemika, argumente, vetëm-
brojtje, gjykime të shkurtra,
përgjigje, kundërpërgjigje, vëre-
jtje, përsiatje, kundërshtime,
përgënjeshtrime. Ata vetë apo
përfaqësueset e tyre, varen për
ca ditë faqazi botës, që t’i bëjnë
sehir kalimtarët; së këndejmi,
më të rëndësishmet dhe më të
mëdhatë barten në dofarë mag-
azesh, që i thërresin biblioteka,
për t’u ujdisur në një kthinë të
caktuar enkas për ta dhe që
ahere e tëhu zënë e thërriten
Libra polemikë.
Në këta libra ruhet mrekullisht
fryma e çdo kreshniku të gjallë;
pas vdekjes, shpirti i tij mërgon
atje për t’i gjallëruar. Ky, së paku,
është mendimi i gjithm-
barshëm; unë për vete jam i
mendimit se shpirti mënon në
bibliotekë, ashtu si në çdo var-
rezë tjetër, ku, sipas disa filo-
zofëve, një frymë që ata e quajnë
brutum hominis, përsillet përm-
bi përmendore gjersa trupi të
prishet e të kthehet në pluhur,
dhe se paskëtaj shuhet a tretet
përfare. Kështu pra, një shpirt i
trazuar ysht çdo libër, derisa ta
ketë mbuluar pluhuri a ta kenë
ngrënë krimbat, gjë që cave
mund t’u ngjajë në krye të ca
ditëve, ndërsa të tjerëve më
vonë; ndaj edhe librat polemikë,
duke qenë, ndër të gjithë, të ysh-
tur prej frymëve më të trazuara,
kyçen ngaherë në një strehë të
veçuar; dhe, nga frika e mujshisë
së ndërsjellë, stërgjyshërit tanë e
panë të udhës që, për hir të
paqes, t’i lidhnin me veriga të
rënda hekuri. Për këtë
sendërgjim u bë sebep një ngjar-
je që do t’jua rrëfej tani. Kur
veprat e Skotit dolën së pari në
dritë, ato u bartën në bibliotekë
dhe u kyçën në një kthinë; por,
ende sa pa zënë vend mirë,
autori ynë na i vajti për vizitë të
zot, Aristotelit, dhe atje të dy
ranë në godi të mbërthenin
Platonin dhe ta dëbonin me
përdhunë nga vendi i tij i lashtë
midis të hyjshmëve, ku kish ban-
uar paqësisht për si ndonja
tetëqind vjet. Sulmi vajti fjollë

dhe, qysh prej asaj kohe, të dy
uzurpatorët kanë sunduar të
patrazuar në këmbë të tij: por që
të ruhej edhe paskëtaj qetësia, u
pa e udhës që polemikat më të
vëllimshme të mbaheshin në
zinxhirë.
Kësisoj, do s’do, do të ish ruajtur
qetësia publike e bibliotekave,
sikur këtyre viteve të mbrame të
mos qe shfaqur një xhins i ri
librash polemikë, mbrusur me
më të ligën frymë, nga shkaku i
luftës së sipërpërmendur midis
diçmëve për majën më të lartë të
Parnasit.
Kur këta libra u shpunë përsë-
pari në bibliotekat publike, më
kujtohet një rast t’u kem thënë
ca njerëzve të kureshtur se isha
fare i bindur që, po të mos i
bënim sytë katër, ata do të kri-
jonin trazira ngado që të venin;
dhe andaj i këshillova që kampi-
onët e secilës palë t’i linin o
bashkë o t’i nakatosnin, ashtu
siç bëjmë me helmet, që me
urrejtjen e tyre të mund të hel-
matisnin vetëm sho-shokun.
Dhe, sikundër duken bathët,
nuk qeshë as profet i keq dhe as
këshilltar për t’u përbuzur; sepse
qe pikërisht shpërfillja e këtij
paralajmërimi ai që u bë sebep
për përleshjen e kobshme që
plasi të premten e shkuar midis
librave të lashtë e atyre modernë
në Bibliotekën Mbretërore.
Tashti, meqë biseda për këtë
betejë është ende në gojën e
gjithsecilit dhe meqenëqë kër-
shëria e qytetit është kaq e
madhe për të mësuar hollësitë,
unë, duke qenë zot i të gjitha
cilësive që i lipsen një historian
dhe ngase nuk e mbaj me hatër
asnjërën prej palëve, e mblodha
t’ia vë veshin këmbënguljes së
miqve të mi që të ulem e të
shkruaj një rrëfim të plotë e të
paanshëm.
Kujdestari i Bibliotekës
Mbretërore, njeri i vyer shumë,
po, para së gjithash i përmendur
për njerëzillëkun e tij, qëlloi
përkrahës i flaktë i Modernëve;
gjatë një beteje në Parnas ai u
zotua të shtrinte përdhe me
duart e tij dy prej kapedanëve të
të Lashtëve, që vigjilonin mbi një
qafë të ngushtë majë shkëmbit
më të epërm; veçse kur deshi të
kacavarej, ashtu i dhjamur
sikundër qe, ra plasur në bythë,
tipar ky që i pengon së tepërmi
ata të palës së Modernëve, sepse,
duke qenë fyçkë nga trutë, ata të
kanë një zhdërvjelltësi të
mrekullueshme arsyetimi dhe
nuk ua qas mendja të ketë lartësi
që mos mund të ngjisnin; ama
kur e do puna të kalojnë nga të
thënat në të bëra, ndiejnë një
shtrëngesë të madh në të nden-
jura e thembra. Si i doli huq
shestimi, kampioni i zhgënjyer
shfreu dufin e zemrës kundër të
Lashtëve, duke dëftuar të gjitha
shenjat e përkrahjes ndaj librave
të armiqve të tyre dhe duke i
ujdisur këta në apartamentet më
të bukura; teksa, në të gjithë këtë
kohë, çdo libër që guxonte ta
dëftonte veten përkrahës i të
Lashtëve, u varros për së gjalli në

ndonjë qosh të errët, me kanos-
jen e pakëndshme mbi krye se
mund të flakej në udhë të
madhe. Për më tepër, në këtë e
sipër një ngatërrim i çuditshëm i
vendeve të librave, për të cilin
prunë disa arsye. Ca i vunë fajin
një kapice të madhe pluhuri
dituror, që një puhizë e mbrap-
shtë na e rrëmbeu prej një rafti
të Modernëve, duke e shpënë
drejt e në syrin e kujdestarit. Të
tjerë thoshin se atij ia kishte
ënda t’ua mblidhte krimbat
shkollarëve, për t’i llufitur taze’
kështu, ca pak iu zdirgjën në
shpretkë, të tjerët iu ngjitën në
kaploqe, për nakatosjen e
madhe të të dyjave. Dhe, së
fundmi, meqenëse disa vijuan të
zvarriteshin nëpër terrin e bib-
liotekës, ai e humbi toruan fare;
ndaj dhe s’është çudi që ua
ngatërronte vendin librave, duke
ngjeshur Dekartin bri Aristotelit;
Platoni i ngratë e pa vetën midis
Hobsit dhe Shtatë Mjeshtërve të
Urtë, kurse Virgjili u ngjesh mes
Draidënit me njërën anë dhe
Uidhërsit më tjetrën.
Ndërkaq, ata libra që përkrahnin
Modernët, zgjodhën një prej të
vetëve që të zabrahaniste nëpër
bibliotekë, për të llogaritur num-
rin dhe fuqinë e partisë së tyre, si
dhe për të bashkërenduar punët.
Kasneci i kreu të gjitha porositë
me zell të parrëfyer dhe u kthye
me një listë të forcave të tyre,
gjithë-gjithë pesëdhjetë mijë, që
përbëheshin kryesisht nga
kalorësia e lehtë, këmbësoria e
rëndë dhe mercenarët; nga këta
më keq dhe të veshur për ibret;
kalorësisë, sido që e madhe në
numër, i mungonte fare shpirti
luftarak; megjithëqë, ca të pakë,
nga tregtia me të Lashtët, ishin
pajisur njëfarësoj.
Teksa punët po mahiseshin
kësisoj, grindja arriti kulmin;
fjalë të rrëmbyera ndiheshin nga
të dyja anët dhe mëria po
harlisej si s’ka më mirë. Këtu, një

kryeqyq i Lashtë, i ngjeshur
midis një rafti të tërë me
Modernë, u ofrua haptazi ta ple-
qëronte çështjen dhe të
provonte shkoqur se parësia u
takonte atyre vetë, shkaku i
sundimit të gjatë, maturisë,
lashtësisë e, mbi të gjitha,
shkaku i meritave të mëdha që
kishin karshi Modernëve. Por
Modernët u binin hasha
premisave dhe u dukej një çudi e
patreguar se qysh të Lashtët
mund të ngulnin këmbë në
lashtësinë e tyre, kur ishte e
qartë si drita e diellit (meqë arri-
ti puna gjer këtu) që Modernët
ishin ku e ku më të lashtë se ata.
Për sa u përket borxheve që na i
paskëshin të Lashtëve, ata nuk
qasnin asnjë për bë. “Është e
vërtetë”, – thanë, se ca pak anë-
tarë të partisë sonë janë dëftuar
aq të fëlliqur sa të huajnë mën-
gojën e tyre sipas jush, por të
tjerët, pambarimisht më të
shumë në numër (e, sidomos në
frengtë dhe anglezët), qenë aq
larg nga ndjekja e një shembulli
kaq të ulët, sa kurrë ndonjëherë
nuk kishin begenisur, gjer më
tani, të huanin, gjithë-gjithë, as
gjashtë fjalë syresh. Sepse kuajt
ne i kemi nga të stallës sonë,
armët nga të kovaçhanave tona
dhe petkat nga të prestarisë
sonë. Platoni u ndodh në raftin
përbri dhe duke parë që ligjërue-
sit ishin të leckosur dhe në
ngushticën e përmendur si më
sipër, – me gërdalla kockë e
lëkurë, armë të kalbura druri,
parzmakë të ndryshkur dhe pa
gjë në bythë, pos rreckave, – u
gajas e ashtu gjithë lezet, u përbe
të madhe dhe tha se, për
Perëndi, u zinte besë.

Përktheu: AAzem QQAZIMI

Fragment nga libri “Beteja e
librave”, botimet “Zenit”, 2018

ATLANTA, 116 DHJETOR - Lakersat
vijon të dominojnë në
Konferencën e Perëndimit,
duke e mposhtur me rezultat
101-96 Atlantan. Fitore e
vështirë për lakersat që, edhe
pse patën një epërsi të lehtë
gjatë gjithë kohës, nuk arritën të

shkëputeshin. James realizoi 32
pikë e 13 rebounde, ndërsa
Davisi 27 pikë e 13 rebounde,
një dyshe magjike që po bën
diferencën në çdo ndeshje.
Fiton edhe Denveri, ndaj New
York (111-105), fitore me përm-
bysje të skuadrës së Nuggetsit.

Nikola Jokiqi ishte më i miri në
fushë për Denverin, me 25 pikë
e 10 rebounde. Vijon të zhgënje-
jë skuadra e Golden States, që u
mund me rezultat 100-79 në
fushën e saj nga Sacramento
(Bogdanoviq 25 pikë), ndërsa
Indiana fitoi 107-85 ndaj

Charlotte (Holiday 23 pikë). 
Rezultatet: New Orleans -
Orlando (119-130), Indiana -
Charlotte (107-85), Atlanta -
Lakers (96-101), Brooklyn -
Philadelphia (109-89), Denver -
New York (111-105), Golden
State - Sacramento (79-100).

Lakers bbën lligjin nnë PPerëndim, GGolden SState zzhgënjen ssërish 

Ndeshja Maqedoni - Kosovë,
3 000 bileta për 'dardanët' 

Sipas portalit sportiv maqedonas "Sport",
Federata e Futbollit e Maqedonisë ka 
vendosur që ndeshja të luhet në stadiumin
"Toshe Proeski" në Shkup. Madje drejtuesit e
federatës maqedonase kanë pasur kontakte
të vazhdueshme me UEFA-në rreth 
organizimit të kësaj ndeshjeje. Sa iu përket
biletave, UEFA ka vendosur të ndajë 8 për
qind të biletave për tifozët mysafirë. Stadiumi
në Shkup ka kapacitet prej 30 mijë ulëseve
dhe me rregulloren e UEFA-së, 3 000 bileta do
t'u takojnë "dardanëve". Ky portal 
maqedonas shkruan se do të ketë regjim 
special për shitjen e biletave, që do t'u 
takojnë nikoqirëve.

FFK-ja krenohet 
me statistikat e Amir
Rrahmanit 

Amir Rrahmani është shndërruar në një nga
figurat kryesore të Hellas Veronës këtë 
edicion. Mbrojtësi i Kosovës ka luajtur si 
titullar në të gjitha takimet e skuadrës së tij,
këtë edicion në Serinë A. Karakteristika që e
veçon mbrojtësin prishtinas është edhe loja
në ajër. Pikërisht në këtë aspekt Rrahmani
është mbrojtësi me më së shumti duele të
fituara në ajër në Serinë A. Kjo ka bërë që
faqja zyrtare e FFK-së të publikojë një foto ku
shihet kapiteni i "dardanëve" dhe statistika e
tij këtë edicion. 

FBK-ja shpall konkurs për
organizimin e 'Final 8' 

Bordi i Federatës së Basketbollit të Kosovës ka
shpallur konkurs për organizimin e "Final 8"
të Kupës së Kosovës në basketboll për 
edicionin 2019/20 që zhvillohet nga datat 11
deri më 15 shkurt. Sipas njoftimit të FBK-së,
të drejtë konkurrimi kanë të gjithë personat
juridikë që përmbushin kushtet e këtij
konkursi dhe dispozitat e parapara në
Udhëzuesin për Organizim të "Final 8" të
Kupës së Kosovës. Fituesi i konkursit do të
nënshkruajë kontratë me FBK-në, ku do të
specifikohen hollësitë e organizimit si dhe
obligimet e të drejtat e palëve. Në rast të
përmbushjes së të gjitha kritereve nga dy ose
më shumë aplikues, kriteri financiar është
prevalent. 

SHKURT 

BAZEL, 116 DHJETOR - Futbollisti i Bazelit
dhe Kombëtares së Shqipërisë, Taulant
Xhaka, ka folur për "Blick" për shumë
çështje, përfshirë të ardhmen e tij dhe
për problemet që kishte vëllai i tij,
Graniti, me tifozët e Arsenalit e që, si
pasojë e tyre, e humbi shiritin e kapitenit
dhe nuk po luan më rregullisht te
"Topçinjtë". 

Bazeli ee mmbylli nnë vvendin ee pparë ffazën ee
grupeve ttë LLigës ssë EEvropës, ppasi mmundi
Trabzonspor. AA kkeni ppreferencë ppër
shortin? 
Xhaka: Nëse luajmë si në këtë periudhë,
mund të mposhtim çdo kundërshtar.

Dueli kkundër vvëllait ttuaj, GGranitit, ëështë ii
pamundur, ssepse eedhe AArsenali ee kkryesoi
grupin ee vvet…
Xhaka: Kjo do të kishte qenë diçka shumë
e veçantë, natyrisht por, mbase, do të
takohemi në raundet e mëtejme (qesh).

Thuhej qqë GGraniti ddo ttë llargohej nnga
Arsenali nnë ddimër, ppas rrrëmujës mme
tifozët. SSi ii ppërjetuat ttërë aato ggjëra?
Xhaka: As që e vura re në fillim. Dikush
më dërgoi videon e acarimit të vëllait
gjatë zëvendësimit dhe mendova se
ishte dëmtuar. Unë mendoj se ishte e
turpshme, sepse nuk bën t'i vërshëllesh
lojtarët e tu, edhe nëse ata kanë pasur një
ditë të keqe.

Graniti, ggjithashtu, ii kka pprovokuar
tifozët…
Xhaka: Kjo që thoni nuk është e saktë. Në
një moment kontestimi si ai, gjithkujt i
shfaqen emocionet dhe nuk mendon me
kthjelltësi. Ai më pas kërkoi falje. Kam
folur me të shumë herë gjatë kësaj kohe.
Nuk ishte e lehtë për të. U gjend nën një
presion tepër të madh e të padrejtë.

Çfarë ii kkëshilluat ttë bbënte?
Xhaka: Unë i thashë të përmbahet, sepse
gjithmonë do të ketë tifozë që të 
vërshëllejnë. Ky është futbolli.

A jjanë ppritshmëritë kkarshi GGranitit nnë
Londër sshumë ttë llarta?
Xhaka: Duhet të ketë diçka, që lidhet me
faktin e të qenurit kapiten. Graniti thotë

atë që mendon menjëherë. Unë i thashë
që duhej t'i kuptonte tifozët sepse, në
fund të fundit, rezultatet e Arsenalit nuk
janë të mira.

Unai EEmery, qqë ttashmë uu sshkarkua nnga
Arsenali, aa ee lla GGranitin ttë ppambrojtur nnë
atë ççast?
Xhaka: Ju nuk mund ta fajësoni 
gjithmonë trajnerin. Në fund të fundit,
duhet të përformoni vetë në fushë.
Graniti është një lojtar që jep gjithmonë
gjithçka, pavarësisht se ku luan. Edhe me
Gladbach nuk e kishte të lehtë në fillim,
pastaj u bë një nga mesfushorët më të
mirë në Bundesligë.

Asnjëherë nnuk kkeni lluajtur jjashtë vvendit.
Nuk kke ffrikë sse ddo ttë hhumbasësh ddiçka?
Xhaka: Do të bëhem baba për tre muaj,
kështu që është e qartë për mua që nuk
dua të ndryshoj më mjedis dhe klub.
Ende kam një kontratë 2-vjeçare me
FCB, por nëse klubi dëshiron të rinovojë
me mua, do të nënshkruaj menjëherë.

Sa ee rrëndësishme ddo ttë iishte tt'i bbëje
pushimet ssi kkampion ddimëror?
Xhaka: Kjo nuk ka rëndësi. E rëndësishme
është që ne ishim në gjendje ta ngushtonim
hendekun ndaj Young Boysit në duelin
direkt. Ishte diçka e mirë për të gjithë 
futbollin zviceran.

Një vvit mmë pparë FFCB iishte 119 ppikë ppas
Young BBoysit, ttani ggara ee kkampionatit

është mmë ee hhapur sse kkurrë. PPse ëështë 
kështu?
Xhaka: Qetësia është kthyer. Ne donim ta
fshinim gjithçka jo të mirë të sezonit të
kaluar, por nuk është edhe aq e lehtë.
Kemi lexuar ato që shkruheshin për 
klubin në media, kemi qenë nën presion.
Tani jemi plotësisht të përqendruar dhe
kemi angazhim maksimal.

Marcel KKoller dduket sse kka ggjetur rrecetën ee
duhur…
Xhaka:Trajneri na vendosi shumë mirë në
fitoren 3-0 kundër Young Boysit. Ishim
taktikisht të shkëlqyer. YB mund 
të ketë pasur katër shanse, por nuk bëri
pothuajse asgjë.

Edon ZZhegrova ëështë nnjë llojtar qqë dderi mmë
tani nnuk kka lluajtur rrregullisht. PPse kky ffillim
befasues?
Xhaka: Edon luftoi në fillim për ta ndarë
argëtimin dhe seriozitetin. Sidoqoftë, na
ndihmon shumë me driblimin e tij, me
cilësitë që ka. Ai e di se ende mund të 
përmirësohet, veçanërisht në fazën
mbrojtëse. Nuk kemi pse të flasim në
mënyrë agresive për klasës e tij. Nëse e ka
topin në këmbë, diçka ndodh.

Një ttjetër nndeshje kkundër LLuzernit, ppastaj
nisni ppushimet. KKu ddo tt'i kkaloni dditët ee
fundvitit?
Xhaka: Ne do të fluturojmë për në Dubai,
sepse atje është ngrohtë. Pastaj, për katër
ditë do të shkojmë te Graniti, në Londër.

Taulant Xhaka mbron
Granitin: Nuk bën t’i
vërshëllesh lojtarët e tu

BARCELONË, 116 DHJETOR -
Antoine Griezmann ndihet në
formë dhe gati për "El
Clasico"-n e parë. Sulmuesi i
Barcelonës ka thënë se këto
janë sfida që ishin spektakolare

kur i shihte në televizor, ndërsa
tani kërkon të jetë personi
kryesor në fushën e lojës. "Jam
shumë i lumtur dhe me shumë
dëshirë. Do të jetë një ditë e
madhe dhe shpresoj që të jem

në formën time më të mirë për
të bërë një ndeshje të madhe.
'El Clasico' e parë? Është një
ndeshje që e pret e gjithë bota,
një duel shumë i rëndësishëm
si për tifozët ashtu edhe për

lojtarët. Ishte gjithmonë bukur
t'i shikoje këto ndeshje në tele-
vizor, ndërsa tani është një
ëndërr që do t'i luaj. Shpresoj
të jem person kryesor", ka
thënë Griezmanni.

Griezmanni kkërkon ttë jjetë vvendimtar nnë ''El CClasico'-nn ee pparë

NYON, 116 DHJETOR - Gara më e fortë
në futboll, Liga e Kampionëve,
futet zyrtarisht në fazën e nxehtë
teksa në Nyon u hodh shorti për
fazën e 1/8. 16 ekipet më të mira të
Evropës mësuan kundërshtarët e
tyre. Juventusi "peshkon" në këtë
fazë, mbase kundërshtarin më të
lehtë të mundshëm, Lyon, një ekip
që po kalon një krizë të vërtetë në
Ligën 1. Sigurisht nuk mund të
mungonin as përballjet e "zjarrta",
mbi të gjitha spikat super sfida
Real Madrid-Manchester City. Pep
Guardiola rikthehet të shijo-
jë pak nga magjia e "El
Clasicos", një përballje e
veçantë për teknikun span-
joll që rikthehet në Madrid,
këtë herë duke sfiduar
Realin nga bankina e "qyte-
tarëve".
Kampionët në fuqi të
Liverpoolit nisin mision e
tyre për ta mbrojtur titullin
kampion nga Madridi, aty
ku i sfidon Atletico, një
skuadër e cila po përjeton
një sezon me ulje ngritje. Pa fat
edhe ekipi i Elseid Hysajt që në 1/8
përballet me Barcelonën, një ekip
ekspert në nivele të tilla, për më
tepër që vijnë pas dy sezoneve ku

kanë përjetuar përmbysje të
pabesueshme. Me fat shqiptari
tjetër, Berat Gjimshiti, gjithnjë
nëse mund ta quajmë të tillë, pasi
për Atalantën e tij kjo është hera e
parë që luajnë në nivele të tilla,

shorti i 1/8 i rezervoi Valencian.
Një tjetër përballje emocionuese
pritet të jetë ajo mes Borussia
Dortmundit dhe PSG-së, dy ekipe
që lojën e tyre e bazojnë te futbol-
li ofensiv. Nuk mund të mungonte
as në këtë short një përballje
anglo-gjermane. Tottenham-
Leipzig dhe Chelsea-Bayern
Munchen janë dy sfidat e tjera që
kompletojnë fazën e 1/8. Ndeshjet
e para zhvillohen më 18-19 dhe
25-26 shkurt, kurse ato të kthimit
më 11-12 dhe 17-18 mars. 

Real-City dhe Atleico-Liverpool,
përballjet kryesore në LK 

NYON, 116 DHJETOR - 32 skuadrat e
kualifikuara në fazën e 1/16-av të
Ligës së Evropës mësuan kundër-
shtarët me të cilët do të përballen
me sistemin me eliminim direkt
(vajtje-ardhje). 24 skuadra erdhën
në këtë raund të kualifikuara si të
parat dhe të dytat në përfundim të
fazës së grupeve, ndërsa 8 të tjera iu

bashkuan nga Liga e Kampionëve
(vendet e treta). Dy skuadrat e
mëdha angleze, Manchester dhe
Arsenal, do të përballen me Club
Brugge, përkatësisht
Olympiacosin. Ndërsa Interi do të
luajë kundër Ludogoretsit, kurse
njëra prej ndeshjeve kryesore do të
jetë mes Bayer Leverkusenit dhe

Portos. Ndeshjet do të zhvillohen
më datat 20, 26 dhe 27 të muajit
shkurt vitin e ardhshëm. Finalja e
madhe e Ligës së Evropës do të
zhvillohet në "Sadion Energa
Gdansk", në Poloni, më 27 maj.
Ndërsa fituesi i kësaj gare do të
marrë pjesë në Ligën e
Kampionëve.

Përballje interesante 
në Ligën e Evropës 

Prishtina e Gjilani në garë për
Musollin 
Prishtina dhe Gjilani do ta kenë një tjetër "luftë" mes vete gjatë
afatit kalimtar të dimrit. Të dyja skuadrat që po e kërkojnë tit-
ullin e kampionit janë vënë pas shërbimeve të Besar Musollit.
Sipas 'Panorama Sport', në Shqipëri mesfushori i Kukësit, që
prej shumë vitesh nuk i ndahet kësaj skuadre, është duke u
kërkuar me ngulm nga këto dy skuadra. Musolli edhe më herët
ishte kërkuar nga skuadrat në Kosovë, por më pas Kukësi nuk e
lëshonte për t'ia vazhduar kontratën. 

Gattuso: Nuk kemi frikë nga
Barcelona 
Napoli në kuadër të 1/8 se finales do të luajë kundër
Barcelonës. Pas shortit foli Gennaro Gattuso, i cili pak ditë më
parë është emëruar trajner i Napolit, duke e zëvendësuar Carlo
Ancelottin e shkarkuar. "Barcelona është një ekip i shkëlqyer.
Do të jetë një sfidë e bukur dhe dy ndeshje tërheqëse. Do të
përballemi me të pa frikë", ka thënë Gattuso.

Marcelo mungon në 'El Clasico' 
Real Madridi po përgatitet për ndeshjen që do të luajë kundër
Barcelonës në "Cam Nou" më 18 korrik. Ekipi madrilen ka
marrë një lajm të keq para ndeshjes me katalanasit. Trajneri
Zinedine Zidane nuk do të ketë në dispozicion brazilianin
Marcelo. Mbrojtësi i krahut të majtë është i lënduar dhe nuk ka
stërvitur të hënën me ekipin. Mungesa e tij është e sigurt dhe
në krahun e majtë do ta nisë nga minuta e parë sërish Mendy. 

PSV-ja shkarkon Van Bommelin
PSV Eindhoveni e ka shkarkuar trajnerin Mark van Bommel.
Vendimi i drejtuesve erdhi pas rezultateve të dobëta në këtë
sezon, ndërsa humbja 3-1 me Feyenoordin në Roterdam
ishte ajo që vendosi përfundimisht fatin e Van Bommelit.
"Rënia është shumë e madhe dhe e padenjë për PSV.
Ndeshjet janë matësi më i mirë për punën e një trajneri, por
procesi rreth tyre është gjithashtu vendimtar. Ne e monitoro-
jmë këtë intensivisht. PSV është një klub ku ne përpiqemi të
ndihmojmë dhe mbështesim njëri-tjetrin. Kështu ka qenë
edhe në muajt e fundit. Interesi i klubit ka qenë gjithmonë
parësor. Vlerësimi përfundimisht rezultoi në këtë vendim të
dhimbshëm. Të gjithë kemi bërë gjithçka për ta kthyer situ-
atën. Fatkeqësisht, nuk funksionoi", ka thënë menaxheri i
përgjithshëm i klubit holandez, Toon Gerbrands.  

Klitschko paralajmëron 
rikthimin në boks 
Wladimir Klitschko ka thënë se është i gatshëm që të rikthehet
nga pensionimi, por ka kërkuar përballjen me boksierët më në
formë aktualisht. Ukrainasi u pensionua në gusht të vitit 2017,
pasi humbi dy ndeshjet e fundit nga Tyson Fury dhe Anthony
Joshua, duke marrë 64 fitore nga 69 meçe të zhvilluara. Ai
thuhet se po mbanë një shikim nga afër se çfarë po ndodhë në
boks dhe ka paralajmëruar se e dëshiron rikthimin në boks.
"Le t'ju jap një lajm të mirë dhe mund ta pëlqeni ose jo:
Klitschko vs X (ndaj kujt dëshironi të boksoj)", ka shkruar
ukrainasi në llogarinë e vet në "Twitter". Në vend të X,
Klitschko dëshiron që të jetë Wilder, Joshua ose Fury, por
fansat e tij kanë vendosur se kush mund të jetë kundërshtari i
tij i radhës. Fury ka marrë 14 mijë pëlqime nga tifozët për një
përballje të mundshme ndaj ukrainasit, Joshua kishte 4.2 mijë
pëlqime dhe Wilderi me 5.2 mijë. Joshua ditë më parë e fitoi
rimeçin ndaj Andy Ruizit, kurse Wilderi dhe Fury do ta kenë
ripërballjen më 22 shkurt të vitit 2020.

SHKURT 

ÇIFTET E 1/8 SË FINALES

Borussia Dortmund - Paris Saint-Germain
Real Madrid - Manchester City
Atalanta - Valencia
Atletico Madrid - Liverpool
Chelsea - Bayern Munich
Lyon - Juventus
Tottenham Hotspur - RB Leipzig
Napoli - Barcelona

ÇIFTET E 1/16 SË FINALES

Wolverhampton Wanderers - Espanyol
Sporting - Istanbul Basaksehir
Getafe - Ajax
Bayer Leverkusen - Porto
Copenhagen - Celtic
Apoel - Basel
Cluj - Sevilla
Olympiacos - Arsenal
AZ Alkmaar - Lask
Club Brugge - Manchester United
Ludogorets - Inter
Frankfurt - Salzburg
Shakhtar Donetsk - Benfica
Wolfsburg - Malmo
Roma - Gent
Rangers - Braga

Duke u bazuar në Ligjin Nr. 03/L-214 për Vlerësimin e
Ndikimit në Mjedis, Neni 20, pika 2 dhe 4, kompania
"Valdrini-A" Sh.p.k Kramovik, Rahovec, në bashkëpunim
me Ministrinë e Mjedisit dhe Planifikimit Hapësinor, orga-
nizojnë:  

DEBAT PUBLIK

Për Raportin e Vlerësimit të Ndikimit në Mjedis për
eksploatimin e gurit gëlqeror në Kramovik komuna e
Rahovecit.

Njoftohet  publiku i interesuar se më datën  15.01.2020 në
ora 11:00 në  hapësirat e restorant  "Bjeshka" i cili gjendet
në magjistralen Malishevë-Rahovec, do të organizohet
debat  publik nga kompania "Valdrini-A" Sh.p.k
Kramovik, Rahovec, në bashkëpunim me Ministrinë e
Mjedisit dhe Planifikimit Hapësinor.

Debati publik do të organizohet për Raportin e Vlerësimit
të  Ndikimit në Mjedis për eksploatimin e gurit gëlqeror në
Kramovik komuna e Rahovecit.

Pjesëmarrja e juaj na ndihmon ne implementimin e projektit.

NJOFTIM PËR 
SHITJEN E STOKUT

ARCH  LIGHTING .Sh.P.K.  me numër

fiskal: 600268834, njofton se për shkak të

rrethanave të krijuara në kompani ofron 

shitjen e stokut me zbritje. Malli shitet me

zbritje deri 55 % nga vlera kushtuese. Shitja

bëhet me fatura të rregullta dhe pagesa bëhet

përmes xhirollogarisë bankare. Oferta vlen

30 ditë nga dita e shpalljes në gazetat ditore.

Të interesuarit mund të lajmërohen në këto

kontakte: 

E-mail: archlighting_ks@yahoo.com

dhe tel: +383-44-239-753. 

P R I S H T I N Ë

Lëshoj shtëpinë me qira në lagjen Velania,
pa pagesë sepse shtëpia ka nevojë për përku-
jdesje ndërsa shpenzimet mujore ti bëjë vetë
banuesi si: ujë rrym bërllok, Tel: 044-608-626.

Alban Vitija, shpall të pavlefshme diplomën
e shkollës së mesme “Don Bosko” Prishtinë.

Driton Boletini shpall të pavlefshme dëftesën
e shkollës fillore "Ndre Mjeda" Rakosh Istog.

Fatmire Skender Dula, shpall të pavlefshme
diplomën e Universitetit të UP-së, drejtimi
Inxhinier i Diplomuar i Arkitekturës.

Lëshoj banesë me qira, banesa është ndër-
tim i ri dhe gjendet në lagjen "Mati 1" rruga
"Muharrem Fejza" Prishtinë. Tel: 044-686-900.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

Lëshoj banesën me qira, e cila gjendet
prapa AAK-së, me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e telefonit: 044-162-783.

>> SHPALLJE TË VOGLA <<

NJOFTIM PËR
ZHVENDOSJE TË

ZYRËS 
Të nderuar klientë dhe palë të interesuara, 
Ju njoftojmë se Zyra Qendrore e kompanisë
së sigurimeve Sigma Interalbanian Vienna
Insurance Group Sh.A. Dega Kosovë do të
zhvendoset në adresën e re, që është: 
• Aktash, Rr. Edmond Hoxha nr. 27 (afër
udhëkryqit tek menza e studentëve),
Prishtinë 10000, Republika e Kosovës 

Data e planifikuar/propozuar dhe për zhvendosjen
e zyrës qendrore është 23.12.2019. 
Ne do të vazhdojmë të jemi në dispozicionin
tuaj për t'ju ofruar shërbimet e kompanisë
tonë të sigurimeve në adresën e re të
lartshënuar të Zyrës Qendrore. 
Ju faleminderit për mirëkuptimin dhe ju
mirëpresim në zyrat e reja! 

NOTICE 
FOR OFFICE
TRANSFER 

Dear clients and interested parties, 
We inform you that the Head Office of insur-
ance company Sigma Interalbanian Vienna
Insurance Group Sh.A. Kosovo Branch will
move to the new address, that is: 
• Aktash, Edmond Hoxha Str. No. 27 (near
the crossroads of the student mess canteen),
Prishtina 10000, Republic of Kosova 

The planned/proposed date for the Head
Office transfer is 23.12.2019. 
We will continue to be at your disposal to
offer our insurance company's services at the
above new Head Office address. 
Thank you for your understanding and
welcome to the new offices! 

OBAVIJEST
O ZAMJENI 

KANCELARIJE 
Dragi klijenti i zainteresovane strane, 
Obave{tavamo vas da ~e glavno sedi{te 
osiguravajuc~eg dru{tva Sigma Interalbanian
Vienna Insurance Group Sh.A. Filijala Kosova
preseliti na novu adresu, a to je: 
• Aktash, UUl. EEdmond HHoxha bbr. 227 ((blizu
raskrsnice sstudentske mmenze), PPri{tina 110000,
Republika KKosova 

Planirani/predlo`ni datum preseljenja kancelarije
na novu adresu glavnog sedi{ta je 23.12.2019. 
Me ~emo i dalje biti na va{em raspolaganju da
vam pru`imo usluge na{eg osiguravajuc~eg
dru{tva na gore navedenu novu adresu glavne
kancelarije. 
Hvala vvam nna rrazumevanju ii ddobrodo{li uu nnove
kancelarije!

SIGMA INTERALBANIAN VIENNA INSURANCE GROUP SH.A. - DEGA KOSOVË
Qyteza Pejton, Rr. Ukshin Hoti Nr.13, Prishtinë, Republika e Kosovës 

Tel.+381 38 246 301, Fax. +381 38 246 302 www.sigma-ks.net info@sigma-ks.net

SIGMA INTERALBANIAN VIENNA INSURANCE GROUP SH.A. DEGA KOSOVË 


